
ВАЛЮТАЛАРДЫҢ  РЕСМИ  БАҒАМДАРЫ: 

СЕНБІ, 16 ҚАРАША, 2024 ЖЫЛ  №129 (23 451)   

5-бет2-бет 8-бет

Ақбидайдың
Отаны
бейқам емес

Асыл мұраттар
асуы

Аланның 
алтынға бергісіз
қоласы

●EUR/KZT 519.04 ●USD/KZT 493.85 ●RUB/KZT 4.97 ●CNY/KZT 68.16                                         Қазақстан Ұлттық Банкінің             
                         15 қараша, 2024 жылғы дерегі бойынша 

ҚҰРМЕТТІ ОҚЫРМАН!ҚҰРМЕТТІ ОҚЫРМАН!

Облыстық  «Ortalyq Qazaqstan» газетіне 2025 жылға Облыстық  «Ortalyq Qazaqstan» газетіне 2025 жылға 
жазылу науқаны басталды. Газетке жазылуды «Қазпошта» жазылу науқаны басталды. Газетке жазылуды «Қазпошта» 

АҚ пошта байланысының барлық бөлімшелерінде, АҚ пошта байланысының барлық бөлімшелерінде, 
сондай-ақ, Ермеков көшесі, 33 үй, 8-қабат мекенжайы сондай-ақ, Ермеков көшесі, 33 үй, 8-қабат мекенжайы 

бойынша редакцияда ресімдеуге болады бойынша редакцияда ресімдеуге болады 

Санаттар Жеткізусіз «Қазпошта» АҚ 
Қала (теңге)

«Қазпошта» АҚ Аудан/
ауыл (теңге)

Кәсіпорындар мен 
ұйымдар үшін

6 ай 10447,44 5882,60
12 ай 20894,88 11765,20

Жеке 
жазылулар үшін

12 айға
4116 теңге

6 ай 3386,60 3074,60
12 ай 6773,20 6149,20

Анықтама телефоны: Анықтама телефоны: 
41-26-85, 8-702-638-56-85, 8-705-902-04-05.41-26-85, 8-702-638-56-85, 8-705-902-04-05.

Е-mail:Е-mail: otdel.pochtovyy@bk.ru otdel.pochtovyy@bk.ru

25 қазаннан 25 қараша аралығындағы жеңілдік тарифтері25 қазаннан 25 қараша аралығындағы жеңілдік тарифтері
(жылдық жазылу шарты бойынша)(жылдық жазылу шарты бойынша)

Санаттар Жеткізусіз «Қазпошта» АҚ 
Қала (теңге)

«Қазпошта» АҚ Аудан/
ауыл (теңге)

Кәсіпорындар мен 
ұйымдар үшін

19 454,88 10 397,20

Жеке 
жазылулар үшін

3492 6149,20 5 633,20

«ОРТАЛЫҚ ҚАЗАҚСТАН» «ОРТАЛЫҚ ҚАЗАҚСТАН» 
ГАЗЕТІНЕГАЗЕТІНЕ

АРҚЫЛЫ  ЖАЗЫЛЫҢЫЗАРҚЫЛЫ  ЖАЗЫЛЫҢЫЗ

● ОРАҚ – 2025

Қырдағы қырман
құтқа толды

 Бір кездері өндірісті өлке Қарағанды жылдар жылжып өткенде аграрлы 
аймаққа айналарын болжау қиын емес еді. Өйткені, елдегі ең ірі облыстың 
бірегейі Қарағандының аумағы бауырына кен-байлықпен бірге шұрайлы да 
құнарлы жерін де басып жатыр. Табиғат сан қилы тосын мінезін де осы өңірде 
жиі көрсетіп қоятыны да рас. Бірақ, даланың дархандығын тумысынан түй-
сінген қыр қазағы түлік өргізіп, егін салып, ел несібесін еселеуден бір танған 
емес. Ынта-ықылас пен тынымсыз еңбек болса, индустриалды өңір астықты 
алқапқа айнала алатынын айғақтады. 

Оған куә – биылғы рекорд. Қарағанды облысының аграрлары 1 млн 300 
мың тонна астық жинады. Бұл – бір мүшелден соңғы  рекордтық көрсеткіш еді.  

Жан АМАНТАЙ,
«Ortalyq Qazaqstan»  

←4-бет

Индустриалды Қарағандының аграр-
лы Қарағандыға айналуы мүмкіндігі соңғы 
он-жиырма  жылда жиі айтылды. Ал, ширек 
ғасырда аграрлық сала  арбасының жүрісін 
түзеді. Мемлекеттік қолдаудың сан алуан 
құралдары бұған кәдімгідей демеу болғанын 
жоққа шығару да қиянат.  Соның жарқын 
көрінісіндей қазіргі уақытта Қарағанды ай-
мағында агроөнеркәсіпте жыл сайын жаңа  
тың жобалар жүзеге асып келеді. Биенің 
ұнтақ сүті, сүтті-тауарлы фермалар, табиғи, 
экологиялық таза ет те, рекордтық егін де, 
шет елдік өндірушілер аттай қалап сұрап  
алатын сапалы сұрыпты  картоп та осы кен-
шілер мекенінің топырағынан нәр алғанын 
мақтанышпен айтуға толық негіз бар.

Жалпы, ауыл шаруашылығы мал ша-
руашылығы, өсімдік шаруашылығынан 
тұрады десек, бұл екеуінің де Қарағанды-
да таразы басы тең. Ауыл шаруашылығы 
басқармасының мәліметтері жыл сайын 
мал басының  артып келе жатқанын көлде-
нең тартады. Өсімдік шаруашылығындағы 

● ЕРТЕҢ – АУЫЛ ШАРУАШЫЛЫҒЫ ҚЫЗМЕТКЕРЛЕРІ КҮНІ

Аграрлы аймаққа айналамыз
Бүгінде Қарағанды экономи-

касының тынысын атақты алпа-
уыт өндірістер ғана  ашып тұр деу 
ақиқатқа қиянат болар еді. Тап осы 
кезде қазына қоржынын  агроке-
шен де шаршамай, шалдықпай  тол-
тыра алатын дәрежеде. Бір кездері 
болашағы бұлыңғырлау елестеген 
агроөнеркәсіптің   өрісі баяғыдай 
тар емес. Үңілсек,  Қарағанды ай-
мағы ауыл шаруашылығы өнім-
дерімен өзінің ғана емес,   көршілес 
қоңсы қонған өңірдің де  өзегін тал-
дырмайтын халде. Сондықтан да, 
жыл он екі айдың осы қарашасында 
бұқара  тас төбесін күн сүйіп, ен да-
лада ерінбей, атқан таңмен, батқан 
күнмен таласа еңбек еткен аграр-
ларға құрмет көрсетуді дәстүрге ай-
налдырған. Бұл – ел экономикасы-
ның бір пұшпағын илеп жүрген, сол 
арқылы азықтүлік қауіпсіздігіне 
кепілдік берген қырдағы ағайынға 
бүтін елдің зор ықыласы, кең пейілі.  

Қызғалдақ АСҚАРҚЫЗЫ,
«Ortalyq Qazaqstan»

өсімі де ондағы ахуалдан хабар береді. Су-
армалы жердің де аумағы молайды. Игеріл-
мей жатқан жер де қайтарылды ел игілігіне.  
Агрокешенге құйылып жатқан қаржы  да 
қомақты. Оның жемісін жылдар беруі тиіс. 

Мәселен, биылдың өзінде  аймақта 
аграрлық өнеркәсіп кешеніне жыл соңына 
дейін 23 млрд теңгеден астам сомаға 30 ин-
вестициялық жоба іске асырылады.

Мұның сыртында,  ауылдарды дамыту 
аясында «Ауыл аманаты» жобасының шара-
патын да шаруалар көріп отыр. Бұл тұрғыда  
Мемлекет басшысы халықтың әл-ауқатын 
арттыру жөнінде нақты тап сыр малар беріп, 
осы бағдарламаның тиімділігін атағаны 
мәлім. 

«Былтыр «Ауыл аманаты»  жобасы 
басталды. Жалпы нәтижесі жаман емес. 
Енді осы жоба аясында тағы бір жаңа тәсіл-
ді, яғни «тауар несиесін» беру мәселесін қа-
растыру қажет.

Ауыл тұрғындарына өз өнімдерін өң-

деуге және сатуға мүмкіндік беретін ин-
фрақұрылым құру өте маңызды.

Әр ауданда азаматтарға түрлі ауыл 
шаруашылығы дақылдарын өсіруді үйре-
тетін орталық ашу қажет. Осындай жоба 
«AMANAT» партиясының бастамасымен 
Жамбыл облысы Меркі ауданында жүзеге 
асырылды. Үкімет пен әкімдер бұл тәжіри-
бені басқа да аймақтарға таратуды ойласты-
руы керек», – деді Президент Жолдауында. 

Ресми деректерге сүйенсек, облыста 
«Ауыл аманаты» жобасы бойынша 483 
шағын несиеге 4,4 млрд теңге бөлінген.  
Оның жартысы мал шаруашылығын да-
мытуға, қалған бөлігі ауыл тұрғындары-
ның бизнес жобаларына бағытталған екен. 
Осындай мемлекеттік қолдаудың арқасын-
да  ауылдық жерлерде 816 жұмыс орны 
ашылған көрінеді. Бұдан бөлек, алпыстан  
астам ауыл шаруашылығы өндірістік коопе-
ративтері құрылған. 

Аймақтағы мұндай ауыл шаруашылық 

кооперациясын қолдаудың сәтті мысалдары 
жоқ емес. Ақтоғай ауданында «Saq NS» СК 
неміс технологиясымен  бие сүтін өндіретін 
цехтың ашылуы – мұның бір дәлелі. Бұл цех  
ай сайын 30 тонна қымыз өндіретін әлеуетке 
ие.  Қарқаралы  ауданындағы «Мәди-Агро 
7» СК ет өндірісін жолға қойған. Ал, оның  
өнімдерін Qarmet компаниясы тұтынады. 
Бұл секілді мысалдар өңірде көп. Оның 
бәрінде  ауылдағы ағайынның, аграрлық са-
ланың ыстық-суығына, тура мағынасында 
тоңып, күйіп жүрген шаруалардың зор ең-
бегі тұр. 

Үйдегі дастарқанның молдығы, көңілдің 
де тоқтығы осы – аграршылардың арқасы. 
Ата кәсіптен нәсіп тапқан, ол нәсібін бұқа-
рамен теңдей бөліскен ағайынға алғыс тан 
басқа айтар жоқ, негізі. 

Қалай десек те, аграрлы Қарағанды қу-
атты.

Суреттерді түсірген 
Жангелді ӘБДІҒАЛЫМ

Құрметті ауыл 
шаруашылығы,

тамақ және 
қайта өңдеу 

өнеркәсібінің 
қызметкерлері!

Сіздерді кәсіби мере ке
леріңіз ауыл шаруашы лығы, 
тамақ және қайта өңдеу 
өнеркәсібі қызметкерлерінің 
күнімен шын жүректен 
құт тықтаймыз! Сіздердің 
жанқиярлық еңбектеріңіз 
бен ма  мандықтарыңызға 
адал   дықтарыңыздың ар
қа сында біздің облыс ай
тарлықтай жетістіктерге 
жетіп, биылғы жылы ре
кордтық астық жинады.

Бұл – ауыл шаруашылығы 
саласына бар ерікжігерін 
арнаған еңбеккерлердің ерен 
еңбегі. Егіншіліктің озық 
дәстүрлерін, сонымен бір
ге, тың технологияларды 
меңгере отырып, диқандар 
ел экономикасына еселі үлес 
қосты. Алдағы уақытта бұл 
үрдістің жалғасы үзілмей, 
әлі де табыстың тайқазаны 
толыса түсеріне сенім зор.  

Сіздердің әрқайсыла
рыңыз аймақтың және бүкіл 
елдің дамуына баға жетпес 
үлес қосып, азықтүлік қа
уіпсіздігін қамтамасыз етіп 
қана қоймай, экономика
мыздың өсуіне және жаңа 
жұмыс орындарын құруға 
ықпал етесіздер. Сіздердің 
еңбекқорлықтарыңыз бен 
жоғары кәсібиліктеріңіз 
– біздің өлкеміздің өркенде
уінің кепілі.

Осынау мереке күні сіз
дерге қажырлы еңбектеріңіз 
бен қол жеткізген жоғары 
нәтижелеріңіз үшін алғыс 
білдіре отырып, мықты 
денсаулық, бақыт, шаңы
рақтарыңызға бақбереке 
ті лейміз. Еңбектеріңіз жана 
берсін!

Е.БӨЛЕКПАЕВ,
Қарағанды 

облысының әкімі
Н.КОБЖАНОВ,

Қарағанды облыстық
 мәслихатының 

төрағасы

Достық үйінде өткен кездесуде 
облыс əкімі Ермағанбет Бөлекпа-
ев Қазақстан халқы Ассамбле-
ясының ел тарихындағы орны 
мен маңызына тоқталды, жаңа 
міндеттерін талқылады. Кездесу-
де Қазақстан халқы Ассамблея-
сының мүшелері, этнобірлестік-
тердің, бірқатар басқармалардың 
басшылары болды. 

Биыл ақсақалдар кеңесінің 
жұмысы республикалық деңгей-
де атап өтілді. Оның төрағасы 
Бекзат Алтынбеков атқарылған 
жұмыс ты атап өтіп, бастамалар  
ұсынды. Кеңес төрағасы кеңеске 
өңірлерден өкілдер тарту тиімді 
деп санайды. Олар жастарға үлгі 
болатын азаматтар болуы керек. 
Қазақстан халқы Ассамблеясы-
ның Қарағанды облысындағы 
Аналар кеңесінің төрағасы Ай-
жан Қиясова отбасылық тəрби-
енің рөлі туралы айтты.

– Республикалық Аналар 
кеңесі «Өзіңнен баста» акция-
сын қолға алды. Балаларға жас 
кезінен заңға бағыну қажеттігін 
санасына сіңіру маңызды. Яғни, 
құқықтық тəртіп туралы дұрыс 
түсінігі болуы үшін аймақтық 
деңгейде біз бұл жұмысты жүр-
гізуге ниеттіміз. Сондай-ақ, Пре-
зидентіміз айтқан бес əлеуметтік 
кеселмен күресіп, оған қарсы 
насихат жұмыстарын күшейту 
керек. Дегенмен, бұл мəселе от-
басынан бастау алатынын жақ-

Асыл мұраттар асуы
Келер жылы Қазақстан халқы Ассамблеясы өзінің 30 жылдық мерейтойын атап өтеді. Осы уақыт 

ішінде Ассамблея қазақстандық қоғам үшін маңызды мəселелер туралы бастама көтеріп, көптеген 
шараларға мұрындық болып келеді. Алдағы уақытта да Ассамблея мүшелері өскелең ұрпақты тəр-
биелеу мен  əлеуметтік кеселдерге қарсы күресте күш біріктірмекші. 

Жансая ОМАРБЕК,
«Ortalyq Qazaqstan»

сы түсінеміз. Сондықтан, аналар 
кеңесінің бұл мəселеде үлесі зор 
деп ойлаймын,  – деді Айжан Қи-
ясова.

Облыс басшысы нашақор-
лықпен күресте барлық 
құрылымдардың жұмысын жан-
дандыру қажеттігін баса айтты. 

– Барлығымызда бала өсіріп 
отырмыз. Нашақорлық – қоғам-
ның үлкен дерті. Онымен күрес ке 
қаржы керек болса, табамыз. Бұл 
бағытта не ұйымдастырылса да 
санына емес, сапасына мəн беріл-
гені дұрыс. Жастардың санасына 
оның дұрыс емес екендігін сіңіру 
маңызды, – деді Ермағанбет 
Бөлекпаев.

Облыстық Қазақстан халқы 
Ассамблеясының ғылыми-сарап-
тамалық тобының төрағасы Ви-
лен Молотов-Лучанскийдің ай-

туынша, жастармен жұмыс жасау 
кезінде кері байланыс пен тікелей 
диалог маңызды.

– Біз отырыстар форматынан 
шығып, тікелей қарым-қатынас 
жасауға көштік. Пафостық əң-
гімелердің орнына нақты ша-
ралар қажет. Көптеген кездесу-
лер мектеп оқушыларымен де 
өткізілді. Қоғамдық жəне саяси 
тақырыптар бойынша зерттеулер, 
экспедициялар, конференциялар 
да жалғасады. Қоғамдағы маңы-
зды шешімдер мен бастамалар 
біздің назардан тыс қалмайды, – 
дейді ол.

Белгілі кəсіпкер Шамиль 
Осин – «Жомарт жан» орталығы-
ның жетекшісі.  Ол Ассамблея 
мүшелерінің қайырымдылық 
қызметі туралы айтты. Олар су 
тасқынынан зардап шеккен отба-

сыларға үлкен көмек көрсеткен. 
Сондай-ақ, əлеуметтік маңызы 
бар жобаларды жүзеге асырудан 
да тыс қалмайды. Осы ретте Ер-
мағанбет Қабдулаұлы облыстағы 
68 мектеп  жаңғыртуға таңдалып 
алынғандығын айтты. Ол мектеп-
тер  жайлы білім ошағы деңгей-
іне жететін болады. Барлығына 
да күрделі жөндеу жұмыстары 
жоспарланған. Бұл жұмыстар үш 
жыл ішінде толық аяқталып, мек-
тептер жаңартылады деп күтілу-
де. Облыс əкімі кəсіпкерлерді 
осы іске қосылуға шақырды. 
Келер жылы облыста меценат-
тардың рес публикалық форумы 
өткізілетіні де айтылды. 

Кездесуде білім беру, мəде-
ниет, жастарға патриоттық жəне 
адамгершілік тəрбие беру, мем-
лекеттік тілді дəріптеу бойынша 
басқа да ұсыныстар айтылды. 
Жиналғандар мұндай бірегей 
қоғамдық институттың ТМД 
мемлекеттерінің ешқайсында жоқ 
екенін алға тартып, оның рөлін 
арттыру қажеттігін жеткізді. 

Достық үйінде театр студия-
сын ашу ұсынылды. Этно бір-
лестіктердің ұжымдары халық 
шығармашылықтарын жəне сұлу-
лығын əспеттей алады.  Кейін 
облыстың барлық өңірлеріне  га-
строльге де шыға алады. 

– Барлық ұсыныстарды талқы-
лап, қарастырайық. Келесі жылы 
Қазақстан халқы Ассамблеясы-
ның 30 жылдығы. Біз оған дейін 
белсенді дайындалуымыз керек. 
Ұйымдастырылатын іс-шаралар-
дың практикалық маңызы болуы 
тиіс. Қазақстан халқы Ассам-
блеясының XXXIII сессиясында 
Мемлекет басшысы айтқандай: 
«Ассамблея ұлттың құндылықта-
ры мен ынтымақтастығының 
тиімді жолсерігі». Ассамблеяның 
барлық жобаларына жастарды 
белсенді тарту қажет. Бұл ҚХА 
жұмысының басты құрамдас 
бөлігі болуы тиіс. Этнобірлестік-
тердің басшылары сіздердің 
атқарған жұмыстарыңызды əрі 
қарай жалғастыратын ізбасарла-
рыңызды баули беріңіздер,  – деп 
атап өтті Ермағанбет Бөлекпаев. 

Суреттерді түсірген 
Жангелді ƏБДІҒАЛЫМ

– Бүгінде қаржы жүйесін-
де адал əрі жауапкершілігі зор 
құзыреттілігі жоғары мамандар 
жұмыс істейді. Олар бюджет пен 
салық заңнамасын жақсы біледі. 
Сіздерге абыройлы, адал қыз-
меттеріңіз үшін алғыс айтқым 
келеді. Бұл – еліміздің жетістік-
терін еске түсіріп таразылайтын 
мереке. Сондықтан осы атаулы 
күн жыл сайын Қазақстанның 
одан əрі өркендеуіне түрткі бол-
сын! – деді облыс əкімі Ермаған-
бет Бөлекпаев.

Аймақ басшысы Қараған-
ды облысы блоктық бюджеттің 
пилоттық жобасына кіргенін 
атап өтті. Облыстың таңдалуы 
қаржылық тəртіптің жоғары дең-
гейі əрі білікті мамандардың бар 
болуымен байланысты екендігін 
баса айтты. Бұл бюрократиялық, 
яғни, қағазбастылық кедер-
гілерді жоюға мүмкіндік береді. 
Сонымен қатар, жылдам шешім 
қабылдау арқылы жұмысты ай-
тарлықтай жеңілдетеді. 

Қаржы жүйесінің маман-
дарына марапаттар мен Құр-
мет грамоталары табысталды. 

«Қаржы қызметінің үздігі» 
төсбелгісіне облыстың білім 
беру ұйымдарындағы өмір жəне 
материалдық-техникалық даму 
бөлімінің басшысы Бағлан Ра-
имжанова ие болды.

– 1995 жылдан бері білім 
саласында қызмет етіп келемін. 
Бюджет қаражатын тиімді пай-
далану жəне жоспарлау – менің 
сүйікті ісім. Марапат алғаным 
үшін алғысым шексіз. Барлық 
əріптестерімді мерекемен құт-
тықтаймын! Денсаулық, бақыт 
жəне қаржылық тұрақтылық 
тілеймін, – дейді Бағлан Раим-
жанова.

Қаржы министрлігінің Алғыс 
хаты қаржы басқармасының бас-
шысы Людмила Башаринаға, ал, 
экономика басқармасының бас-
шысы Татьяна Аблаеваға Ұлт-
тық экономика министрлігінің 
Алғыс хаты табысталды. 

Қаржы саласының тағы 21 
қызметкері облыс əкімінің Құр-
мет грамотасымен марапаттал-
ды.

Суреттерді түсірген 
Жангелді ƏБДІҒАЛЫМ

Қаржыгерлер 
құрметтелді

15 қараша – Қазақстанда ұлттық валюта күні жəне қаржы 
жүйесі қызметкерлерінің кəсіби мерекесі. Осыған орай облыс 
əкімі Ермағанбет Бөлекпаев облыстың қаржыгерлері, эконо-
мистері мен банк қызметкерлеріне құрмет көрсетті.

Аяулым СОВЕТ,
«Ortalyq Qazaqstan»

Өрт пен көміртегі тотығымен 
уланудың алдын алу жұмыстары 
тұрғын үй секторында өрт про-
филактикасы жоспарына сəйкес 
тамыздан бастап жүргізілгеніне 
қарамастан, өрт шығу жағдай-
лары өткен жылмен салысты-
рғанда 36,7 пайызға өскен. Одан 
бөлек, пештен бөлінген улы 
газдан бес адам зардап шекті. 
Оның екеуі – бала. 

– Өрттің алдын алу үшін жа-
уапты қызметкерлер 24 мыңнан 
астам тұрғын үйді аралап, 49 
мыңнан астам адамға түсін-
діру жұмыстары жүргізілді. 
Тұрғын үй секторында 6478 
адамды қамтыған 337 жина-
лыс пен жиын өтті. «Оттан сақ 
бол!», «Сіріңке – бір өмірдің 
бағасы», «Қауіпсіз пеш!», «Таза 
түтін мұржасы», сондай-ақ кең 
ауқымды «Сіздің үйіңіздің қа-
уіпсіздігі!» акцияларын өткіздік, 
– дейді Құрмет Рахметұлы. 

● БАСПАСӨЗ МӘСЛИХАТЫ

Өрт қауіпсіздігі  өзіміз үшін 
Биыл облыс аумағында газ баллондарымен байланысты сегіз 

жазатайым оқиға орын алып, төрт адам қаза тапты. Тоғыз адам 
зардап шекті. Одан бөлек, жылыту кезеңі басталғалы тұрғын үй 
секторында облыс бойынша 60 рет өрт шығып, екі адам қайтыс 
болған. Қарағанды облысы мемлекеттік өрт бақылау басқарма-
сы басшысының орынбасары, азаматтық қорғау майоры Құр-
мет Жұмекенов өңірлік коммуникациялар қызметінде өткен 
баспасөз мəслихатында қандай қауіпсіздік шараларын сақтау 
керектігін айтты. 

Салтанат ІЛИЯШ,
«Ortalyq Qazaqstan»

Спикер халықтың əлеумет-
тік осал топтарының үйлерінде 
биыл 3695 өрт хабарлағышы, 
ал, 2018 жылдан 7338 улы газ 
датчиктері орнатылғанын ай-
тады. Бірақ, өрт əдетте ескі 
жəне тозығы жеткен, жанғыш 
құрылыс конструкциялары бар, 
пайдалану мерзімі 50-70 жылдан 
асқан жеке тұрғын үйлер мен 
құрылыс тардан шығады.

– Өрт жағдайына халықтың 
əлеуметтік жағдайы үлкен əсер 
етеді. Яғни, бұл аз қамтылған 
немесе қоғамға жат өмір сал-
тын ұстанатын халықтың топ-
тары. Өрттің пайда болуының 
негізгі себептері – отты абайсыз 
пайдалану, пештерді пайдалану 
кезінде қауіпсіздік ережелерін 
бұзу. Төтенше жағдайлардың 
алдын алу, адамдардың жарақат-
тануын болдырмау мақсатында 
өрт қауіпсіздігі ережелерін қатаң 
сақтау қажет. Барлық азаматтар-
дан өз қауіпсіздігі мəселесіне 
мұқият жəне байыпты қарауды 
сұраймыз, – дейді Құрмет Жұме-
кенов.

Ал, газ баллондарының жа-
рылу себептерінің бірі – автогаз 
құю станцияларында тұрмыстық 
газ баллондарды бақылаусыз тол-
тыру. Станцияларда газ баллон-
дарын толтыру кезінде нормалар, 
толтыру пайызы сақталмайды. 
Техникалық қызмет көрсетуді 
айт пағанда, оларға тексеру де 
жүргізілмейді. Баллондарға газ-
ды рұқсат етілген қысымнан ар-
тық толтырғанда, жылу əсерінен 
жарылыс пайда болады. 

– Тұрмыстық газ баллондарын 
толтыру тиісті технологиялық ре-

гламентке сəйкес орындалады. 
Бұдан басқа, толтырар алдында 
жарамдылық мерзімі жəне келе-
сі куəландыру тексеріледі. Қажет 
болған жағдайда жөндеу, өзекті 
ауыстыру, дəнекерлеу жұмыста-
ры, қақпақтарға арналған сақина-
ларды қайта отырғызу, вентиль-
дерді ауыстыру, куəландыру жəне 
басқа да жұмыс түрлері жүр-
гізіледі. Ал, жарамсыз газ баллон-
дары жоюға жіберіледі, – дейді 
Құрмет Рахметұлы.

Бірақ, қолданыстағы заңна-
маға сəйкес газ жабдықтары мен 

тұрмыстық газ баллондарын қа-
уіпсіз пайдалану талаптарының 
сақталуын бақылау азаматтық 
қорғау органдарының құзыреті-
не кірмейтінін айту керек. Қа-
зақстан Республикасының «Газ 
жəне газбен жабдықтау туралы» 
Заңына сəйкес, тұрмыстық бал-
лондар мен газбен жабдықтау 
жүйелері нысандарын қауіпсіз 
пайдалану талаптарының сақта-
луын бақылауды жергілікті атқа-
рушы органдар жүзеге асырады.

Заңнамада газ баллонда-
рын пайдалануды қатаңдататын 

талаптар көзделген. Мəселен, 
стационарлық автогаз құю стан-
цияларында автокөлікте пайда-
лануға арналмаған баллондарды 
толтыруға болмайды. Ал, 2023 
жылғы маусымда «Қазақстан Ре-
спубликасының кейбір заңнама-
лық актілеріне сұйытылған газ 
жəне тұрғын үй-коммуналдық 
шаруашылық айналымын реттеу 
мəселелері бойынша өзгерістер 
мен толықтырулар енгізу тура-
лы» заңға қол қойылды. Онда ав-
тогаз құю станцияларында тұр-
мыстық баллондарды толтыруға 
тікелей тыйым салу белгіленді.

– Екі қабаттан асатын көп-
пəтерлі тұрғын үйлерде тұрмы-
стық газ баллондарын сақтауға 
жəне пайдалануға тыйым салы-
нады. Сондай-ақ, баллондарды 
суықтан жылы жерге кіргізген-
де жылыту аспаптары мен пеш-
тердің жанына қоюға болмайды. 
Тұрмыстық газ баллондарын тек 
мамандандырылған станциялар-
да толтыру керек. Ал, оның сый-
ымдылығы 85%-дан аспауы ке-
рек, – дейді Құрмет Рахметұлы.

Төтенше жағдайлар депар-
таменті сондай-ақ, жұмыс істеп 
тұрған газ құрылғыларын қа-
раусыз қалдырмауды, газдың 
шығуын тексеру үшін ашық 
отты пайдаланбауды жəне ба-
лаларға газ құрылғыларын пай-
далануға жол бермеу керектігін 
ескертеді. 

Облыс жолдары 
толық қамтылды 

Қарағанды облысының жолаушылар 
көлігі және автомобиль жолдары басқар-
масының басшысы Мақсұт Қожанов-
тың мәліметінше, келесі жылы Қараған-
ды-Жезқазған жолының 40 шақырымы 
қайта құрылымдалады. Одан бөлек, Қа-
рағанды-Балқаш, Балқаш-Бурылбайтал, 
Қарағанды-Қарқаралы жолдарын жөндеу 
жұмыстары толығымен аяқталады. 

– Өңір тұрғындарынан республика-

Даңғыл жол – даму көрсеткіші
Қазақстан Республикасының 

Президенті Қасым-Жомарт Тоқаев 
өз Жолдауында «Автокөлік жол-
дарының жай-күйі – өзекті мәсе-
ле. Мен бұл туралы осыған дейін 
де айттым. Биыл елімізде 12 мың 
шақырымға жуық жол салынып, 
жөнделіп жатыр. Қазақстанда мұн-
дай ауқымды жұмыс бұрын-соңды 
болмаған» деген болатын. Осыған 
қатысты облыста биылдың өзінде 
біраз шаруа атқарылғанын айту 
керек. Мәселен, 1 032 шақырым ав-
томобиль жолы жөнделді. Оның 461 
шақырымы республикалық маңы-
зы бар жол болса, 178 шақырымы 
– облыстық, ал, 393 шақырымы – 
қала және аудандық жолдар. Сон-
дай-ақ, Мемлекет басшысы саннан 
гөрі сапаның маңызды екенін де 
айтты. Ал, ол үшін инновациялық 
заманауи әдіс-тәсілдерді кеңінен 
қолданған абзал. Бұл ретте атқары-
латын жұмыстарға қоғамдық бақы-
лауды күшейту үшін жолдардың 
жөнделуіне қатысты барлық ақпа-
рат болатын бірыңғай цифрлық 
платформаны да іске қосу қажеттігі-
не назар аударды. Сәйкесінше Көлік 
министрлігі Жол институттарымен 
бірлесіп, саланы цифрландыру-
ды жүргізуде. 2025 жылға жоспар-
ланған платформа іске қосылса, 
барлық жүйе «Е-Жолдар» бірыңғай 
ақпараттық жүйесіне біріктіріледі. 
Қарағанды да бұл жаңашылдықтан 
қалыс қалмайды. 

Салтанат ІЛИЯШ,
«Ortalyq Qazaqstan»

айтуынша, 2023 жылдың қазанынан Жол 
активтерінің ұлттық сапа орталығымен 
өзара іс-қимыл жүргізілуде. Орталықтың 
ескертулері болған жағдайда нысандарды 
қабылдауға жол берілмейді.

Балқаштан жыл бойы
 ұшақ ұшады 

Өңірде қоғамдық көлік саласын дамы-
ту бойынша шаралар атқарылуда. Атап 
айтқанда, былтыр облыстың автобус паркі 
бірқатар жаңартылды. Тасымалдаушылар 
195 жаңа автобус сатып алған болатын. 
Биыл да жұмыстар жалғасын тапты. 

– Биыл Теміртау – 23, Абай ауданы – 8 
жаңа автобус сатып алды. Ал, қыркүйек-
те «Қарағанды-Теміртау» бағытындағы 
№100 маршрутына төрт жаңа автобус 
қосылды. Сондай-ақ, облыс бағыттарын-
да жол ақысын төлеудің электрондық 
жүйесімен қамту жұмыстары жалғасуда. 
Мамыр айында «Оңай» электронды би-
леттендіру жүйесі Теміртау қаласының 
маршруттарында енгізілді. Осы жыл-
дың соңына дейін Шахтинск қаласының 
маршруттары осы жүйемен қамтылады. 
Саран, Балқаш қалаларында, сондай-ақ, 
қала маңындағы маршруттарда элек-
трондық билеттеу өткен жылдан бастап 
тұрақты жұмыс істейді, – дейді Мақсұт 
Қожанов. 

Жолаушылар теміржол көлігіне де 
жеке көңіл бөлінуде. Басқарма басшысы 
облысішілік жеті теміржол қатынасы бой-
ынша жолаушылар тасымалы бар екенін 
айтады. Ал, өткен жылдың маусымында 
Балқаш қаласын әлеуметтік-экономика-
лық дамытудың кешенді жоспары аясында 
Қарағанды-Балқаш пойызының құрамы 4 
вагоннан 6 вагонға дейін көбейтілген. Бұл 
жылына қосымша 40 мың адам тасымал-
дауға мүмкіндік туғызып, әсіресе, жазғы 
мезгілде жолаушылардың сұранысын қа-
нағаттандыруға ықпалын тигізген.

рым жол орташа жөндеуден өтеді. 
Мақсұт Жолдыбайұлы Қараған-

ды-Павлодар жолының 27 шақырымына 
орташа жөндеу жүргізілгенін де айтты. 
Одан бөлек, Астана-Нұра-Теміртау жолы-
ның 103 шақырымы жөнделуде. 

Облыстық маңызы бар жолдар да на-
зардан тыс қалмағанын айту керек. Айтар 
болсақ, биыл 178 шақырым автожол жөн-
деумен қамтылды. Мәселен, 16 шақырым 
«Осакаровка-Молодежный» автожолы-
ның учаскесін қайта жаңарту аяқталса, 
Нұра-Осакаров жолының 20 шақырымы 
қайта жаңартылуда. Қазірдің өзінде ас-
фальт төселген. Бірақ, жоба келесі жылы 
аяқталады. 

Абай ауданында да жол жөндеу жұмы-
стары жүруде. 

– Жартас-Долинка жолының 21 шақы-
рымын қайта жаңарту жалғастырылуда. 
Жол асфальтталып, жаяу жүргіншілер 
жолы абаттандырылды. Ал, Долинка 
кентінде 75 жарықтандыру тірегі орна-
тылды, – дейді Мақсұт Қожанов. 

Саран-Шахтинск автожолының 19 
шақырымына күрделі жөндеу жұмыстары 
жалғасуда. Қазірдің өзінде Шахан кенті-

Жобаны іске асыру 2025 жылы басталады, 
– деді Мақсұт Қожанов. 

Ал, облыс орталығында 128 шақырым 
құрылыс және жөндеу жұмыстарымен 
қамтылған. К.Дүйсембеков және Бауыр-
жан Момышұлы көшелері арасындағы 
кварталаралық көшелер. Е.Бөкетов кө-
шесін салу жобалары іске асырылуда. 
Космонавттар көшесін қайта жаңарту, 
Пичугин және Четская көшелерін күрделі 
жөндеу жалғасуда. Орташа жөндеумен 
115 шақырым жол қамтылған.

Битум Ресейден импортталады 
Атқарылған жұмыстардың көлеміне 

қарай, Мақсұт Қожанов облыста битум 
тапшылығы мәселесі шешілгенін де айт-
ты. 

– 2025 жылы аймақ жолдарын салу 
және жөндеу үшін Ресейден 500 мың тон-
на битум импортталады. Ресейлік битум 
пайдаланылған соңғы көше – Назарбаев 
даңғылы. Асфальтбетон жабыны 10 жыл-
дан астам уақытқа төтеп берді. Осыдан 
кейін облыс орталығындағы жолдар отан-
дық материалдарды пайдалана отырып 
жөнделе бастады. Битум Орск, Омбы, 

Салаваттан әкелінді. Дегенмен, Үкімет-
тің шешімімен бұл жақтардан жеткізуді 
тоқтату туралы шешім қабылданды, – 
дейді Мақсұт Жолдыбайұлы.

Айтуынша, өңірде сыйымдылығы 48 
мың тонна болатын 42 қойма жұмыс істей-
ді. Бұл көлем – жеткіліксіз. Жол маусы-
мында қажеттілік 200 мың тонна. Осыған 
байланысты, битум тапшылығы қаупін 
азайту мақсатында мердігер ұйымдарға 
битум қоймаларын ұлғайту бойынша 
жоспарлы жұмыс жүргізу ұсынылған.

Мақсұт Қожанов жол жабынын бұ-
затын ауыр жүк көліктеріне қатысты да 
ақпаратпен бөлісті. 

– Келесі жылдан ауыр жүк көлігін 
бақылау үшін қозғалыстағы салмақты 
өлшеудің автоматты жүйелерін орнату 
жоспарлануда. Бұл жүйе көлік құралының 
салмағын автоматты түрде анықтайды, 
бұзушылықтар анықталған кезде оларды 
тіркейді және уәкілетті органдарға береді. 
Жүйелер сегіз учаскеде орнатылады, – 
дейді басқарма басшысы. 

Сондай-ақ, өңірде жолдарды жөн-
деу және салу сапасына көп көңіл бөлі-
нетінін айтып отыр Мақсұт Қожановтың 

лық маңызы бар Қарағанды-Жезқазған 
жолына көптеген шағымдар келіп түсуде. 
Жолдың жалпы ұзындығы 500 шақырым. 
Алайда, Қарағанды облысына тиесілісі 
небары – 160 шақырым. Қазір қайта 
құрылымдаумен айналысатын мердігер 
ұйымды анықтау үшін конкурстық рәсім-
дер жүргізілуде. 2025 жылы 40 шақы-
рым жолды жөндеу жоспарлануда, – деді 
Мақсұт Жолдыбайұлы. 

Басқарма басшысы бөліскен тағы бір 
жаңалық, Қарағанды-Балқаш жолына 
қатысты. Айтуынша, бірнеше жылдан 
бері жүргізіліп келе жатқан жолды қай-
та құрылымдау жұмыстары аяқталуға 
жақын. Яғни, асфальтбетон жабынының 
жоғарғы қабатын төсеу толық аяқталған. 
Тек, жолды абаттандыру жұмыстары ғана 
қалған. Ауа райы кедергі келтірмесе, жұ-
мыстардың биыл да аяқталуы ғажап емес. 

Мақсұт Қожанов 91 шақырым бола-
тын Балқаш-Бурылбайтал автожолының 
екі учаскесінің құрылысы аяқталғанын 
да айтып отыр. Ал, кейінгі үш жылда 
Қарағанды-Қарқаралы жолының 115 
шақырымына орташа жөндеу жүргізілді. 
Қалған 85 шақырымы келесі жылдың ен-
шісінде. Осылайша, ұзындығы 200 шақы-

нен «Тентек» шахтасына дейін 5 шақы-
рым ұзындыққа асфальттың төменгі қа-
баты төселген. Мақсұт Қожанов аталған 
жол бойынша биылға жоспарланған жұ-
мыстардың аяқталғанын айтады. 

Басқарма басшысы биыл екі көпір қай-
та жөнделгенін де жеткізді. Біреуі – Нұра 
өзені арқылы өтетін, жеті тіректен тұра-
тын Теміртау-Токаревка автожолындағы 
көпір, екіншісі – Саран-Шахтинск жолын-
дағы Шерубай-Нұра өзені арқылы өтетін 
көпір. Іргетас құрылысы жүргізіліп, жұ-
мыстар 2025 жылы жалғасады.

Одан бөлек, С.Сейфуллин-Өспен-Ақа-
дыр жолының 26 шақырымы, Ақсу- Аю-
лы-Ақтоғай жолының 57 шақырыман ор-
таша жөндеу жүргізілген. 

– Сондай-ақ, Қоянды-Егіндібұлақ-Бүр-
кітті жолына орташа жөндеу жұмыстары 
аяқталды. Биыл Қарағандыда жаңа жоба-
лар бойынша жобалық-сметалық құжат-
тама әзірленді. Бұл – Тәттімбет көшесінен 
Шығыс айналма жолға дейінгі учаскеде 
Мұқанов көшесінен жол салу, Гапеев кө-
шесіне шығатын Университет көшесіне, 
Сарыарқа көшесіне автожол салу. Күнгей 
шағынауданында магистральдық жол салу 
жобасы мемлекеттік сараптамадан өтуде. 

Басым бағыттардың бірі – азаматтық 
авиация саласын дамыту. Мемлекет бас-
шысы Қасым-Жомарт Тоқаевтың тапсыр-
масы аясында туризмді дамыту мақсатын-
да әуе көлігінің, атап айтқанда, Балқаш 
қаласының әуежайының инфрақұрылы-
мын дамыту жұмыстары жүргізілуде. 
Енді Балқаштан үш бағыт бойынша 
ұшуға болады. Олар – Түркістан, Шым-
кент және Өскемен. Әуежайды күрделі 
жөндеу аяқталғаннан кейін ұшақтар ұшу-
ды бастайды.

Қазір Балқаш әуежайы жазғы кезеңде 
Астана және Алматы бағыттарында бой-
ынша ұшақтар шығарады. Билік маусым-
дықты болдырмауды, жолаушылар легін 
арттыруды және әуежайдың жыл бойы 
жұмыс істеуіне қол жеткізуді жоспарлап 
отыр. Қазір әуеайлақтың перронын қайта 
жаңарту жұмыстары жалғасуда. Жобаның 
құны – 3,8 миллиард теңге. Биылға бөлін-
ген сома – 2,5 миллиард теңге.

Балқаш әуежайы 1967 жылы са-
лынған. Ал, соңғы ішінара жөндеу 2007 
жылы жүргізілді. Қайта құрылымдау жо-
лаушылар легін үш есеге, яғни, жылына 
13 мыңнан 40 мың адамға дейін арттыруға 
мүмкіндік бермек.

Суреттерді түсірген 
Жангелді ӘБДІҒАЛЫМ

Кейінгі үш жылда «Қарағанды-Қарқаралы» жолының 115 
шақырымына орташа жөндеу жүргізілді. Қалған 85 шақырымы 
келесі жылдың еншісінде. Осылайша, ұзындығы 200 шақырым 
жол орташа жөндеуден өтеді. 

– 2025 жылы аймақ жолдарын салу және жөндеу үшін Ресей-
ден 500 мың тонна битум импортталады. Ресейлік битум пайдала-
нылған соңғы көше – Назарбаев даңғылы. Асфальтбетон жабыны 
10 жылдан астам уақытқа төтеп берді.

– Біздің компаниялар тобы не-
гізінен егін шаруашылығымен ай-
налысады. Оның құрамында осы 
Баймырза ауылындағы «Нұр-СХ» 
ЖШС, «Жаңа жұлдыз» ШҚ, «Бай-
мырза-Агро 2018» ЖШС, Ростов 
ауылдық округіндегі «Агрохол-
динг Береке» ЖШС бар, – дейді 
осы компаниялар тобының құрыл-
тайшысы Ержан Еркебұланұлы. 

Таратып айтар болсақ, 2018 
жылы суландырылған жер шару-
ашылығын дамыту үшін əуелі оған 
«Жаңа жұлдыз» ШҚ бірігіп, «Бай-
мырза-Агро 2018» ЖШС құру 

● АДАЛ ЕҢБЕК – АДАЛ АЗАМАТ

Шағын шаруашылық ірі компанияға айналды 
Бұқар жырау ауданының Баймырза ауылдық округіндегі 

«Нұр-СХ» ЖШС негізін 1998 жылы бұрын Бұқар жырау, Абай 
аудандарының əкімі болған Еркебұлан Нашаров қалаған еді. 
Кезінде газетімізде ол туралы жазғанбыз да. Кейін Ерекең қай-
тыс болған соң оның тізгінін ұлы Ержан Нашаров ұстап, шағын 
шаруашылықты компаниялар тобына айналдырды. 

Ержан ИМАШ,
«Ortalyq Qazaqstan»

мақсатында оған суландырылған 
жер бөлініп, оның көлемі 140 гек-
тардан 672 гектарға ұлғайтылды. 
Алдағы 2026 жылы оны 800 гек-
тарға дейін жеткізу жоспарда бар. 
Дəнді дақылдар егістігін  суару 
үшін «Нұр-СХ» ЖШС 2023 жылы 
суару жүйесі құрылып, 252 гектар 
жерге 2 жаңбырлатқыш машина 
қойылды. Ал, биыл тағы да осын-
дай 2 стационарлық машинаны 
лизинг арқылы алуға келісімшарт 
жасалыныпты. Одан əрі бұл суар-
малы егістік көлемін 700 гектарға 
жеткізуді көздейді олар. Компани-
ялар тобына 2022 жылы 18 мың 
гектар егістік жерімен, барлық 
техникалары жəне қоймаларымен 
«Агрохолдинг Береке» ЖШС 

шиналарды қосу үшін 1,7 шақы-
рым су құбырлары мен жерасты 
кабельдерін тартқан. Енді шару-
ашылық 70 гектар егістік алқа-
бын айналдыра жаңбырлататын 
ZIMMATIC машинасын лизинг-
пен алуға келісімшарт жасаған 
көрінеді. Бұл компаниялар тобын-
да қазірде 147 адам жұмыс істесе, 
маусымдық шаруалар кезінде тағы 
да 50 адам қосылады. Егін шару-
ашылығын заманауи жаңа үлгіде 
ұйымдастырып отырған компа-
ниялар тобы биылғы жиын-терім 
науқанында өз егіндерінен жақсы 
өнім жинады. Мəселен, «Баймыр-
за-Агро 2018» ЖШС дəнді дақыл-
дар егістігінің əр гектарынан 28,1 
центнерден «Жаңа жұлдыз» ШҚ 
25 центнерден, «Нұр-СХ» ЖШС 
19,1 центнерден астық алды. 

Бұқар жырау ауданы 

Сурет 
ұйымдастырушылардан

кіріп, бұл серіктестік алқапта-
рында да суармалы жер шару-
ашылығын дамытудың мүмкіндік-

тері мен су көздері баршылық. 
Компаниялар тобы осы 2024 

жылы суару жүйесінің жобасын 

жасап, бір бөгенді қалпына кел-
тіріп, сорғы станциясына орын 
дайындап, жаңбырлатқыш ма-

(Соңы. Басы 1-бетте)

– Былтыр өңірімізде ауа райының қо-
лайсыздығынан біршама шаруашылық 
шығындалған болатын. Алайда, был-
тырды қоспағанда соңғы тоғыз айдың 
қорытындысы бойынша ауыл шару-
ашылығының жалпы өнімінің өндірісі 
ұлғайды. Нақтырақ айтсақ, көлем ин-
дексі 116,7 пайызды құрады.  Ал, астық 
өнімі бойынша ең жоғары көрсеткішке 
Абай, Бұқар жырау, Нұра жəне Осака-
ров аудандарының шаруашылықтары 
қол жеткізді. Ондағы əр гектардан 15 
центнерден астық  жиналды, – деді об-
лыстың ауыл шаруашылығы басқарма-
сының басшысы Саят Мусин.

Облыс əлеуетінің бұлай артуына  ай-
мақта жыл санап егін алқабының  ұлға-
юы да əсер еткені шын. Жер емген диқан 
қауымы егінге жыл өткен сайын зейін 
салып, ден қойып келеді. Жаңа техно-
логиясын меңгерді. Мүмкіндіктерін мо-
лайтып, өнімінің сапасын жақсартуды 
да жадында мықтап ұстаған.

Осылайша аймақта он үш жылдан 
соң рекорд жаңарды. Салыстырмалы 
түрде алсақ, 2016 жылы гектарына 13,3 
центнерден  алынып, 956 мың тонна 
дəнді дақыл қамбаға құйылыпты.  Одан 
кейін араға екі жыл салып, 2018 жылы 
гектарына 12,7 центнерден алыныпты. 
Былтырғы өнім көлемі гектарына 7,8 
центнерден сай келген еді. Биыл Жер-а-
на иіді. Жер емген диқандарға гекта-
рына 15 центнерден өнім берді. Бұл, 
шындығында да, тынымсыз еңбектің 
ерен жеңісі еді. Аграршылар 909,3 мың 
гектар  дəнді дақылдар алқабынан, 1 350 
мың тонна астық бастырды. Бұл қажыр-
лы еңбектің, мемлекеттік қолдаудың 
жəне қарқынды технологияларды қол-
данудың толайым табысы екені даусыз. 

Ауыл шаруашылығы басқармасы-
ның айтуынша, биылғы  астық жəне кар-
топ көлемі  облысты ғана емес, сыртқы 
нарықтағы сұранысты да жаба алатын-
дай əлеуетте екен. Ал, мұнша мол өнімді 
сақтайтын қоймаларына келсек, оның да 
саны да, сапасы да  сай. 

Мəселен, Осакаров  ауданында 145 
мың тонналық 4 лицензияланған астық 
қабылдау кəсіпорны барын атап өткен 
жөн. Атап айтқанда, «Осакаровка Нан»  
ЖШС-нің сақтау қоймасы  – 59  мың 
тонна, «Орталық Қазақстан элеваторы» 
– 32,5 мың тонна, «Сарыбел Нан» ЖШС 
– 36 мың тонна, «Daratt» ЖШС – 17,5 
мың тонна өнімді шашаусыз сақтап бе-
реді. Бұдан бөлек,  3 лицензияланбаған 
– 82,6 мың тоннаға, сондай-ақ, жал-
пы сыйымдылығы 981,9 мың тоннаны 
құрайтын  шаруашылықтардағы 598 
астық қоймасы  алтын дəннің бір түйірін 
де желге ұшырмаса керек-ті. 

Егістіктің ауқымы кең. Бидайдан 
бөлек, майлы дақылдардың да үлесі 
аймақта айтарлықтай. Мысалы, 33,6 

мың гектардан гектарына 7 центнерден 
келетін 23,4 мың тонна өнім алынуы – 
дала диқандарының төккен тері мен бел 
жазбаған  еңбегінің жемісі. 

Бұл орайда мемлекеттік қолдаудың 
да қомақтылығын атау қажет. Егін-
нің бітік əрі өнімді болуы оған қажетті 
тыңайтқыштарға да байланысты екені 
анық. Ол жер мен сол сіңірілген дəннің 
ысырап болмауы үшін маңызды. Бұл 
бағытта мемлекеттік қолдау ретінде ми-
нералды тыңайтқыштардың құны субси-
дияланады. Биыл осы мақсатқа бөлінген 
барлық қаражат 2 млрд 112,9 млн теңге 
сомасында (жергілікті бюджет) толық 
игерілген. Субсидия 81 ауыл шару-
ашылығы тауарын өндірушіге төленген 
екен. 

Астық жиналған соң оның күтімі де 
назарда болуы тиіс. Оны кептіріп, дер 
кезінде соған лайықты жұмыстарды 
атқармаса, алқаптан жиналған астықтың 
ысырап күй кешуі əбден кəдік. Диқан-
дарға бұл үшін арнайы дизель отыны да 
жеңілдетілген бағамен беріліп келеді. 
Бұл да болса, сеп, қолдау екенін  еске-
ру шарт. Тұқымның да сапасын естен 
шығармау керек. Ол үшін келесі көктем-
де сіңірілер дəннің көлемі де жыл сайын 
көбейіп отыр. 

Жалпы, ауыл шаруашылығы басқар-
масының дерегінше, өсімдік шару-
ашылығына  мемлекеттік қолдау аясын-
да шамамен 5 млрд теңге сомасында 
субсидиялар берілген. Оның қатарында,  
тыңайтқыштардың құнын субсидиялау, 
тұқым шаруашылығын дамыту, суарма-
лы суды жеткізу бойынша қызметтердің 
құнын субсидиялау, пестицидтердің құ-
нын субсидиялау бар. 

«Біз жедел шара қабылдап, жем-шөп 
тапшылығына байланысты ахуалды 
реттедік.  Дегенмен, бұл салада əлі де 
жүйелі жұмыс атқару керек.  Жем-шөп 
дайындауға қажетті жер көлемін кеңейт-
кен жөн.

Сондай-ақ, егіс алқабына əр жылы 
əртүрлі дақыл егу талабын сақтау үшін 
тиісті бақылауды күшейткен абзал. Ға-
рыштық мониторинг жəне қашықтан 
зондтау мүмкіндігін кеңінен қолдану ке-
рек» деген болатын Президент халыққа 
Жолдауында.  Ал, жоғарыдағы көрсет-
кіштерді  жергілікті климаттық жағдай-
лар ескеріле отырып, қол жеткізген зор 
жетістік деуге толық негіз бар. 

Дегенмен, алып жатқан аумағы 
жағынан ірі облыс саналатын Қараған-
дының  өндірісті ғана өзек етпей, ауыл 
шаруашылығында тірек қылар кезі əлі 
алда. Еуразия құрлығының дəл кіндігі 
болып табылатын аймақ аграрларының 
ел экономикасына қосар үлесі бұдан да 
қомақты боларына қарағандылықтар да, 
уақыт та сенеді. 

Суреттерді түсірген  
Жангелді ƏБДІҒАЛЫМ

Қырдағы қырман
құтқа толды

Саумал зауыты
Бүгінде фирмада 2000-нан астам 

жылқы бар. Жылқының жемі, суы, шөбі 
де сол жерде беріледі. Сауын машинасы-
ның алдына темірден қоршау қойылған. 
Бір қызығы, биенің желініне адамның 
қолы тимейді. Сауатын уақытта биені сол 
шарбаққа қамап алып, желініне əлгі аппа-
ратты қыстырсаңыз болғаны. Осы процес-
пен жылқылардың əрқайсысы күніне бес 
мəрте сауылады. Бір сауғанда үш немесе 
төрт литрге жуық сүт алатын көрінеді. 

Сауын машинасы бие сүтінің сапасын 
қаз-қалпында сақтап, зауытқа, яғни, субли-
мация процесін жүргізуге жіберіледі. Сүттің 
пайдалы қасиеті, дəрумені мен микроэле-
менттері сақталып, осы жерде кептіріледі. 

– Өндірістің əр кезеңі – қатаң бақылау-
да. Яғни, сүт əр процестен өткен кезде 
біздің технологтар жіті бақылап, сапасын 
қадағалап отырады. Сублимация процесі 
өткен уақытта сүт мұздатылып, кеп-
тіріледі. Яғни, бұл – дайын өнім. Содан 
кейін барып ұнтақты арнайы герметика-
лық пакеттерге ораймыз. Ол өз алдына 
бір жұмыс. Арнайы оралған пакеттеріміз 
өнімнің балғындығына, құнарлығы мен 
сақтау мерзімінің ұзаруына үлкен мүм-
кіндік береді, – деді кəсіпорын директо-
ры Серік Жүнісов. 

Аталған кəсіпорынға тиесілі мал жая-
тын жайылым жері бар. Одан бөлек, ауыл 
іргесінде көлемі 11 000 гектар болатын 
жем-шөп егетін егістік алқабы да тұр. 

Жаңа жоба. 
Жаңа бастама

Биыл егінге автоматтандырылған 
суару жүйесін құру үшін ауқымды жо-
балар жүзеге асырылды. Яғни, бұдан 
былай дақылдарды қолмен емес, арнайы 

● ҰҚСАТУШЫ ӨНЕРКӘСІП

Қанатын кеңге жайған
Осыдан бірнеше жыл бұрын «Eurasia Invest LTD» ЖШС ұнтақталған «Саумал» бие сүтін ұсынып,  əлемдік нарыққа 

кіріп келді. Тың жоба. Əрі өнім сапасы мен құнарлылығы əлдеқайда жоғары. Ал, мұндай дүние, əлбетте, сұранысқа ие. 
Қазақстаннан бөлек, Қытай мен Ресейге, Германияға да  экспортталып үлгерді. Бұл өзге емес, өзіміздің Осакаров ауда-
нында орналасқан кəсіпорыннан шығып жатқан өнім.  Бүгінде аталған кəсіпорын ұнтақталған «Саумал» бие сүтін ғана 
емес, егін шаруашылығынан түсетін өнім көлемін де арттыруды басты назарға алған. Бір сөзбен айтсақ, бұл кəсіпорын 
тек Қарағанды емес, Қазақстанның ауыл шаруашылығын дамытуға үлкен үлесін қосып отырған үлкен бизнес алаңына 
айналды.

Ербол ЕРБОЛАТ,
«Ortalyq Qazaqstan»

автоматтандырылған құрылғы арқылы 
суарады. Суару саласының маманда-
рымен бірлесе, шаруашылықта қыруар 
жұмыс атқарылды. Сорғы станциясы 
орнатылып, магистральдық құбырлар 
тартылды. Су беру жүйелері де жасал-
ды. Əрі жоғары сападағы автоматтанды-
рылған жабдық қойылды. Осы жұмыстар 
аяқталғаннан кейін суару жұмыстарын 
жүргізіп те көріпті. Əрі өнімін де алып 
үлгерген.  

– Жоба аяқталғаннан кейін оны пай-
даланып көрдік. Сапасы да, жұмыс істеу 
процесі де ойымыздан шықты. Осы 
автоматтандырылған суару жүйесінің 
арқасында өнім көлемі артып, сапа 
едəуір жоғарылады. Əрі, озық ауыл ша-
руашылық техникасын сатып алып, өн-
дірісті модернизациялауға қадам жаса-
дық. Бұл дегеніңіз, «өндіріс қуаттылығы 
артты» дегенді білдіреді. Заманауи тех-
никаның жоғары өнімділігі мен дəлді-
гінің арқасында ауыл шаруашылық жұ-
мыстары жеңілдеді. GPS жəне автоматты 
басқару жүйелерімен жабдықталған тех-
никаларымыз егу, суару жəне жинау про-
цестерін мүдірмей атқарады. Бұрынғы-

дай емес, жаңа техникаларымыздың 
арқасында шығынымыз азайып, егін 
сапасы арта түсті, – деді Серік Базыл-
ханұлы. 

Бұл – биыл атқарылған үлкен жо-
балардың біреуі ғана. Алдағы уақытта 
кəсіпорын өзінің көкөніс қоймасын салу-
ды жоспарлап отыр. Қазіргі уақытта қой-
маның құрылыс жұмыстары басталып 
кеткен. Келешекте қоймаға тонналаған 
картоп пен түрлі көкөніс қорын сақта-
мақ. Əрі осы жерден нарыққа саудалап, 
кəсіпорын шығынын азайтуды жоспар-
лап отыр.

Одан бөлек, бидай, сұлы жəне арпа 
секілді дəнді дақылдарды сақтау үшін 
жаңа астық қоймасы салынуда. Замана-
уи климаттық бақылау жүйесімен жаб-
дықталған қойма өнім сапасын жоғалт-
пай, ұзақ уақыт сақтауға мүмкіндік 
береді. Жəне жаңа жұмыс орындарын 
ашып, кəсіпорын ауқымын кеңейту де 
кезек күтіп тұрған іс. 

Осакаров ауданы
Суреттерді түсірген  

Жангелді ƏБДІҒАЛЫМ

– Мемлекет басшысы аграр-
лық салаға баса назар аударға-
нын білесіздер. Оның себебі 
– азықтүлік бағасын тұрақтан-
дыру. Бұл бағытта бірнеше ау-
данда 2022-2024 жылдарға ар-
налған «Ауыл шаруашылығын 
дамытудың жол картасы» жа-
салды. Мақсаты – агроөнеркəсіп 
кеше нін, ауыл шаруашылығы 
секторын дамыту, жаңа жұмыс 
орындарын құру, жаңа инвести-
циялық жобаларды іске асыру 
жəне ауыл шаруашылығы сала-
сындағы қызметтермен өзін-өзі 
қамтамасыз ету. Бірінші бағыт 
– мал шаруа шы лығын дамыту 
бойынша негізінен мал басын 
асылдандыру, ет жəне сүт бағы-
тындағы ірі қара малын өсіру, 
мал бордақылау алаңдарын салу  
жəне  мал  өнімдерін өңдеу цехта-
рын ашу. Екінші бағыт – егін ша-
руашылығын дамыту бойынша 
аудандарда егіс көлемін артты-
рып, өзімізге қажетті азықтүлік 
өнімдерімен жəне мал азығы 
дақылдарымен қамта масыз ету. 
Үшінші бағыт – балық шаруа-
шылығын дамыту бойынша жо-
балар қолға алынған. Ақтоғай 
ауданы осы үш бағыт аясында 
жұмыс жасауға əзір, бұл бағытта 

● АЛТЫН БЕСІК

Ақбидайдың Отаны бейқам емес 
Қараша айының үшінші жексенбісі – ауыл шаруашылығы 

қызметкерлерінің төл мерекесі. Бұл күн облыс аудандары 
үшін айрықша маңызға ие. Жалпы, агрокешенде  мал шару-
ашылығының үлесі басым. Бұл – қырда құрық ұстап, аса та-
яғын асынған ағайынның еңбегі. Ақтоғай ауданы аграрлары 
да аймақ экономикасын еселеуде қалыс қалған емес. Аудандық 
ауыл шаруашылығы бөлімінің басшысы Нұрланбек Жаңабер-
геновтің айтуынша,   өңірдегі  ауыл шаруашылығының бүгінгі 
даму қарқыны мен атқарылып жатқан жұмыстары көңіл көн-
шітерлік. 

Нұрдос КƏРІМ,
«Ortalyq Qazaqstan»

жұмыс тар атқарылып та жатыр, 
– деді Нұрланбек Жаңаберге-
нов. Жалпы, ауданда өндірілетін 
өнімінің негізгі бөлігін 68%-ы 
– мал шаруашылығы, 32%-ы –  
өсімдік шаруашылығы. Сонымен 
қатар, 1051 ауыл шаруашылығы 
тауарларын өндірушілер тіркел-
ген. Осы ауыл шаруашылығы 
құрылымдарының өнімі  2024 
жылдың қаңтар-қыр күйек ай-
ында ауыл шаруашылығында 
жалпы мал шаруашылығы өнімі 
көлемі 26 312,6 миллион теңгені 
құраған.

 2024 жылдың 9 айында «мал 
мен құс» басына шығарылған  
статистикалық есеп бойынша  
ірі қара – 69 390 өткен жылмен 
салыстырғанда 112,2  пайызға, 
қой – ешкі  132 823, 105,3 пайы-
зға, жылқы –  51 388, 120,3 пай-
ызға жəне құс – 13 169 бас 131,2 
пайыз ға артқан.  

– Тағы да бір айта кетер жайт 
бүгінде мал шаруашылығымен 
айналысып отырған 283 қы-
стақтың 86-да ғана электр жүй-
есі тартылған. 2014-2020 жыл-
дар аралығында күн сəулесімен 
энергия алатын қондырғылар 
151 шаруа қожалығына орна-
тылды. Малға қажетті 460 құ-
дық бар. «Асыл тұқымды мал 
шаруашылығын дамытуды, мал 
шаруашылығының өнімділігін 

жəне өнім сапасын арттыруды 
субсидиялау қағидалары негізін-
де, ауыл шаруашылығы тауар 
өндірушілеріне төленетін субси-
дия алу жұмысы жүргізіліп отыр. 
Осы жылдың 9 айында мал ша-
руашылығы бойынша барлығы 
82 шаруа қожалығы 141,6 мил-
лион теңге субсидия алды, – деді 
бөлім басшысы.

Сонымен бірге, мал басының 
сапасын арттыру мақсатында 
тұқым түрлендіруде тиісті жұ-
мыстар атқарылғанын атау лəзім. 
Асыл тұқымды ірі қара өсірумен  
15 шаруашылық айналысуда. 

Қой өсіріп отырған 46 ша-
руашылық бар. Сонымен қатар, 
қойдың асыл тұқымды үлес сал-
мағын арттыруда тұрақты түрде 
ет-жүн бағытындағы «дегерес» 
жəне «қазақы қылшық жүнді құй-

рықты» қой тұқымдарын өсіруге 
«Сəрсенбек» шаруа қожалығы, 
«Жамшы» жауапкершілігі шек-
теулі серіктес тігі, «Науан» шаруа 
қожалығы  ден қойған.  

Ақтоғай тек төрт түлігін өр-
гізіп қана  отырған аудан емес. 
Атақты Ақбидайдың Отаны бұл 
өңірде дəнді дақылға баса мəн 
берген шаруашылықтар бар.  
Биылғы жылы көктемгі дала жұ-
мыстары жоспар бойынша 5 ша-
руа қожалығы 1 жауапкершілігі 
шектеулі серіктестігі 705 гектар 
жерге дəнді-дақыл септі. Оның 
410 гектары бидай, 295 гектары 
арпа егілді. Сонымен қатар, ша-
руа қожалықтары есебінен 30,2 
гектар картоп, 14,3 гектар көкөніс 
егілген. Бүгінгі есеп бойынша 
орылған 410 гектар бидайдың əр 
гектарынан  7,0  центнерден бар-

лығы 525 тонна, 295 гектар арпа-
ның əр гектарынан 9 центнер 295 
тонна, барлығы 811 тонна əр гек-
тарынан 11,5 центнер өнім алын-
ды. Осы орайда айта кету керек, 
егін егудің барлық агротеникалық 
шараларын қатаң сақтап, сапалы 
тұқым еккен.

– Қызыларай ауылдық окру-
гіне қарасты «Ерасыл» шаруа 
қожалығы кейінгі жылдардағы 
орташа өнім алу көрсеткішін 
жаңартып, əр гектардан 25 цент-
нерден өнім алып отыр. Сонымен 
қатар, шаруашылықтар есебінен 
егілген 30,2 гектар картоптан 
766,3 тонна, 14,3  гектар көкөні-
стен 371,3 тонна өнім алынды, – 
деді бөлім басшысы.

Қаржы институттары арқылы 
ауыл шаруашылық саласын 
микрокредиттеу мемлекеттік 

бағдарламаларының орындалы-
сы көңіл қуантарлықтай екен. 
Осы жылдың 8 айында «КазА-
гро» ҰХ АҚ арқылы ауыл шару-
ашылығы саласын микрокредит-
теу мемлекеттік бағдарламалары 
арқылы барлығы 41 жоба мақұл-
данып, 1 257,9 миллион теңге не-
сие қаражаты алынған. 

– «Ауыл Аманаты» ауыл 
халқының табысын арттыру 
бағдарламасы бойынша жүр-
гізілген скринингтік зерттеуге 
сəйкес биыл 140 тұлға аталған 
бағдарлама арқылы 1 миллиард 
732,4 миллион теңге 700 мың 
теңге несие алуға ниет  білдіруде. 
Ауданда осы жылы барлығы 10 
ауыл шаруашылығы өндірістік 
кооперативтерін құру жоспарға 
қойылған. Бүгінгі күнге 11 коо-
ператив 274,0 миллион теңгеге 
несие қаражатын алуға сұраныс 
жасап отыр. 

2024-2026 жылға барлығы 3 
955,0 миллиард теңгеге 10 жоба-
ны іске асыру көзделген. Жалпы 
ашылатын жұмыс орындар саны 
117 адамды жұмыспен қамтиды. 
Атап айтқанда, қайта өңдеу са-
ласы бойынша 1 жоба 35,0 млн.
теңге, ашылатын жұмыс орны 
2 адамға лайықталған. Тəулігі-
не 5 тонна ет өнімін өңдеуден 
өткізетін кəсіпорын құрылады. 
Мал шаруашылығы саласы асыл 
тұқымды мал өсіру бағытында 
8 жоба, 3 890,0 миллиард тең-
ге қаржы қарастырылмақшы. 
Бұл жұмыс тар жүзеге асырыла-
тын болса, 113 адам жұмыспен 
қамтылады. Ауылшаруашылығы 
саласы ауданымыздың дамуы-
ның негізгі бағыты болып жұ-
мысын жалғас тыра береді, – деді  
Нұрланбек Жаңабергенов.

Ақтоғай ауданы

   – Біздің ауданның диқанда-
ры күзгі жиын-терім науқанында 
осы егістік алқаптарының өнімін 
қазан айының аяғына дейін суық 
пен қарға ұрындырмай, шашпай-
төкпей, мол өнім жинап алды, – 
дейді Абай ауданының ауыл ша-
руашылығы  бөлімінің басшысы 
Жанар Сұрауханова.

   Атап айтқанда, абайлықтар 
бұл науқанда 63 мың тонна астық 
жинап, бастырып, оның əр гек-
тарынан 16 центнерден өнім 
алған. Ал, жиналған 157,8 мың 
тонна картоптың əр гектары 240 
центнерден өнім берсе, 26,4 мың 
тонна көкөніс жиналып, оның əр 
гектарынан 350 центнерден өнім 

түсіп, майлы дақылдар  1230 тон-
на болып, гектарына 3,5  цент-
нерден өнім жиналған.

– Енді біздегі ауылшару-
ашылық құрылымдары келер 
жылдың егініне қажет тұқым 
қорын да қамбаларына құйып 
алды, – дейді тағы да Жанар 
Сұрауханова. –Яғни қамбаларда 
4800 тонна дəнді дақылдар,со-
ның ішінде 2368 тонна бидай, 
2152 тонна арпа жəне 280 тон-
на сұлы, 20,2 мың тонна картоп 
тұқымдары көктемгі егіске дейін 
сақталынып, бапталады.
Абай ауданы

Суреттерді түсірген  
Жангелді ƏБДІҒАЛЫМ

● БЕРЕКЕ

Абайда астық та, 
картоп, көкөніс те мол

Биыл Абай ауданындағы ауыл шаруашылығы 
құрылымдары 39360,5 мың гектарға дəнді дақылдар, 3517 
гектарға майлы дақылдар тұқымын егіп, 6572,8 гектарға кар-
топ, 754 гектарға көкөніс отырғызған еді.

Ержан ИМАШ,
«Ortalyq Qazaqstan»

Аталған агрокəсіпорын сан-са-
лалы бағыт бойынша ырысын 
еселеп отыр. Негізінен мал шару-
ашылығымен айналысады. Қазір-
гі уақытта оның иелігінде екі жүз 
ірі қара, жүзден асып жығылатын 
жылқы, жүз елу қойы бар.

Төрт түліктен несібе тапқан 
ағайын үшін ауыл шаруашылық 
техникалары сақадай сай болуы 
қашан да маңызды. Бұл шаруаға 
да Владимир мырза мығым. Ша-
руашылыққа қажет техниканың 
түр-түрі бар. Бұлардың бұзылмай, 
жылдың кез келген мерзімінде 
сағаттың механизміндей сартыл-
дап жұмыс істеп тұруына шару-
ашылық басшысы баса мəн береді.

Фермер шаруашылығының 
мүмкіндігін тек малдың өсімімен 
ғана өлшемеді. Ол егістік алқа-
бындағы шаруаларды да игеріп, 
игілігін арттыруды көздеді. Сөй-
тіп, өзіне тиесілі 500 гектардың 
жартысына егін салып, қалған 
250 гектарына арпа, бидай, сұлы 
егіп, астық қамбасын толтырып 
алды.

«Биылғы жерге салған 
өніміміз бітік шықты. Қамбамыз-
ды қампайтып алдық. Көп шаруа 
молшылыққа кенелді. Төккен 
терімізді, еселі еңбегімізді Жер- 
Ана ескерсе деп тілейміз. Агроса-
ланың қиындығы көп қой. Үнемі 
ізденбесең, шаруаң іркіліп қала-
ды. Сондықтан, өзің агроном, өзің 
ветеринар, өзің малшы, өзің меха-
низатор болмасаң, мал бітпейді», 
– дейді фермер.

2017 жылы Үкіметтен аз 
пайыз бен несие алған ол қорасын 
асыл тұқымды сиырға толтырады. 
Несие қаржысына Ресейден етті 
əрі сүтті «Симменталь» тұқы-
мынан 50 сиыр əкеледі. Содан 
бері ірі қараның кесекті еті, мол 

● «АУЫЛЫНА ҚАРАП, АЗАМАТЫН ТАНЫ»

Сақи атанған «Сары қазақ»
Арқа төсінде құт қонып, ырыс дарыған ауыл көп. Өрісіне 

мал жайылып, еккен егістік бітік шығатын Шет ауданының 
Көктіңкөлі ауылы солардың бірі. Мұнда Владимир Ковальчук 
есімді кəсіпкер тұрады. Осыдан отыз жыл бұрын ол құрған 
«Жаңа» шаруа қожалығы бүгінде қанатын кеңге жайып, қа-
бырғалы агрокешенге айналды. Ұлты беларусь Владимирдің 
қазақ болып кеткеніне көбі қайран. Ал, алған жары орыс ұл-
тынан. Айналасындағылар іскер азаматты «Сары қазақ» дейді. 
Өйткені, соғымға ту бие сойып, қазы-қарта жеп, қымыз ішпесе, 
көңілі жайланбайтын жомартыңның өзі. 

Қасымхан БҮРКІТҰЛЫ,
«Ortalyq Qazaqstan»

тіңкөлі ауылының əкімі Қуаныш 
Қоршабеков.

Кəсіпкер Владимирдің мұқтаж 
жандардың жағдайын жүрегімен 
қабылдап, қолынан келгенше 
жəрдемдесуге дайын тұратын 
атымтайлығын ауылдастары да 
ризашылықпен айтып жүреді. 
Шынтуайтында, батыл фермер – 
кəсіпкерліктің əлеуметтік жауап-
кершілігін жан-тəнімен сезінеді. 
Туған ауылын түлетуге үлес қо-
сып жүргені де сондай ұстанымы-
ның ұстыны болса керек.

Істің қиюын тауып, шару-
ашылықтың тасын өрге домала-
тып жүрген кəсіпкердің отбасын 
да үлгі қылуға болады. Босағасы-
на береке, шаңырағына шаттық 
үйірілген отаудың бірі. Жары На-
тальяның қазаны оттан түспей-
ді. Бие сауып, қымыз ашытады. 
Сиыр дың сүтінен қаймақ, май, 
сыр, ірімшік, құрт дайындайды. 
Ақ дəмнің бəрі дастарханда жай-
нап тұруы керек деген үрдіс бар 
екен.

– Құт-берекенің барлығы дас-
тарханыңның молшылығымен ке-
леді. Отағасы жылқының етінсіз 
отыра алмайды. Даладан мал тү-
гендеп келген күні міндетті түр-

де қазанға ет саламын. Қонаққа 
есігіміз ашық. Жылда Құран 
оқытып, шекемізді береміз. Бізді 
енді танып жатқандар аң-таң бо-
лып жатады. Кəдімгі қанымыз да, 
жанымыз да қазақ болып кеткен, 
– дейді жаны жомарт фермердің 
жары.

Отбасындағы ұлы Павел мен 
қызы Любовь əкесінің жанында 
жүріп, еңбекке ерте араласқан. 
Бала кезінен шаруа істеп, шы-
мыр болған олар спортқа жақын. 
Ұлы Павел еркін күрестен спорт 
шеберлігіне үміткер. Қызы Лю-
бовь ауыр атлетикадан ел намы-
сын байрақты бəсекелерде қорғап 
жүр. Ел чемпионатының бірнеше 
дүркін жеңімпазы. Оңтүстік Ко-
реяда өткен Азия чемпионатының 
күміс жəне қола медаль иегері.

Владимир Ковальчуктың ауыл 
шаруашылығы саласындағы 
маңдай тері атаусыз, ескерусіз 
қалып жатқан жоқ. Мемлекеттік 
бағдарламалар мен Президент-
тің ауыл шаруашылығын дамы-
ту бағытындағы тапсырмаларын 
жүзеге асыру жолындағы еңбегі 
бірнеше мəрте түрлі марапатпен 
бағаланған. Ал, іскер азамат өзі 
жақсылық жасаған жандардан 
алғыс алуды марапаттың төресіне 
балайды.

Міне, шағын ғана ауылда 
тұрып, шаруашылығын дөңге-
летіп қана қоймай, айналасына 
шарапатын тигізіп жүрген «Сары 
қазақ» атанған атпал азаматтың 
əлемі осындай ізгі.

Шет ауданы
Суреттер отбасының 

жеке мұрағатынан

өнімін өндіріп, саудалап отыр.
Атырабына «Сары қазақ» деп 

аты танылған оның бойында дар-
хандық бар. Ол өзінен артылға-
нымен, өзгеге қарайласатын қай-
ырымды жандар қатарынан. Өзі 
туып-өскен Көктіңкөлі ауылына 
қарасты Əлихан елдімекеніне 
жағдай жасап отыр.

– Шарапатты іс адамгершілі-
гі жоғары, рухани əлемі бай, жан 
дүниесі таза адамдардың ғана 
қолынан келеді. Міне, Владимир 
– осындай санаттағы азаматтың 
бірі. Барын ауылмен бөліседі. 
Жылда Əлихан ауылының жалғыз 
басты қарт адамдарына көмірін, 
қысқы жем-шөбін түсіріп береді. 
Мектеп алдындағы 250 метр жер-
ге асфальт төсеп берді. Мектептің 
акт залына пластикалық терезе 
орнатқызды. Жылда Көктіңкөлі 
стансасының бəйгеден өтетін ма-
усымашардың бас жүлдесіне ірі 
қарасын тігеді. Мұнымен қоса, 
Көктіңкөлі округімізге қарасты 
Жыланды ауылының ұзындығы 9 
шақырым кіре беріс жолын жөн-
деуге де демеушілігін көрсетті. 
Қыста ауылдың жолдарын қардан 
тазартуға қаржысын да, техни-
касын да аямайды, – дейді Көк-

сүті көл-көсір табысқа кенелтіп, 
берекесін əрмен қарай арттырған 
көрінеді. Шаруашылық жыл сай-
ын 8000 тонна ет жəне 9 тонна сүт 

Жаңа заң нормаларына сәйкес ден-
саулық сақтау нысандары, яғни, меди-
циналық ұйымдар мен медициналық 
қызметтер көрсететін жеке тұлғалар өз 
қызметкерлерінің кәсіптік жауапкер-
шілігін сақтандыруға міндетті. Ол үшін 
бірыңғай сақтандыру пулы әзірленді. 

Жоғарыда айтқанымыздай, төлем 
дәрігерлердің салғырттығынан жапа шек-
кен науқастарға төленеді. Ол үшін ден-
саулыққа зиян келтірілгені туралы факті 
дәлелденуі тиіс. Оны дәлелдеп, ақ-қара-
сын анықтайтын тәуелсіз сараптама ко-
миссиясы құрылады. Әуелі зардап шек-
кен науқас немесе оның туыстары сол 
ауруханаға жүгінеді, сол жерде комиссия 
құрылады. Комиссия құрамына бейінді 
сала мамандары, медициналық қауымда-
стықтардың және сақтандыру компания-
лардың өкілі кіреді. Аурухана өкілдері 
сараптама комиссиясы құрамында бол-
майтынын айта кету керек. 

Өзгерістер «дәрігер қателігі» дегеннің 
орнына «медициналық оқыс оқиға» деген 
терминді енгізді.  Оған сәйкес, дәрігер 
медициналық көмек көрсетуді ұйымда-
стыру стандарттарына сәйкес әрекет етіп,  
технологияларды, жабдықтар мен құрал-
дарды пайдаланса да, пациенттің өмірі 
мен денсаулығына зиян келсе немесе ол 
қайтыс болса, бұл «организмнің қалыпты 
жұмыс істеуінің ауытқуынан туындайтын 
оқиға» деп түсіндіріледі. Ал, Медици-
на қызметкерлерінің кәсіптік жауапкер-
шілігін сақтандыру қағидаларын бекіту 
туралы Денсаулық сақтау министрінің 
биылғы 24 шiлдедегi №58 бұйрығы бой-
ынша медициналық оқыс оқиға сақтанды-
ру жағдайы болып табылмайды. 

Десе де, дәрігердің қателігі дәлелден-
се, пациенттің өміріне немесе денсау-
лығына келтірілген зиян үшін төленетін 
өтемақы мөлшері заңда көрсетілген. 
Мәселен, науқастың өмірі мен денса-
улығына зиян келсе, бірақ, мүгедектік 
тағайындалмаса – 300 АЕК (1 107 600 
теңге), бірінші, екінші және үшінші топ 
мүгедегі болып қалса 800, 600 және 500 
АЕК көлемінде (2 953 600 теңге,  2 215 

● ӨЗЕКТІ

Адам өмірінің құны қанша?
Дәрігердің адам өліміне немесе 

мүгедектікке әкеп соқтырған қа-
телігі үшін мемлекеттен төлемақы 
берілетін болды. «Медицина қыз-
меткерлерінің кәсіптік жауапкер-
шілігін сақтандыру туралы» Заң  
жақында күшіне енді. Заң бойынша  
ақ халаттылардың кесірінен зардап 
шеккен науқастар өтемақы алады. 

Жансая ОМАРБЕК,
«Ortalyq Qazaqstan»

200 теңге және 1 846 000 теңге) өтейді. 
Дәрігер қателігінен бала мүгедек болып 
қалса, 500 АЕК мөлшерінде өтемақы 
төленеді. Науқас қайтыс болған жағдайда 
3 мың АЕК тағайындалады. Бұл биыл – 11 
076 000 теңге.   

Осы ретте дәрігердің қателігі үшін 
төлем көлемі әлем елдерінде әлдеқайда 
жоғары екенін айта кеткен орынды. Да-
мыған елдерде төлем көлемін есептеуде 
жоғалтқан табысты, медициналық шығын-
дарды, моральдық шығындарды негізге 
алады. Мәселен, АҚШ-тың Айова шта-
тында босандыру кезіндегі қателік үшін 
97,4 млн доллар өтемақы төленген. Оның 
жартысы сал болып қалған балаға медици-
налық көмек көрсетуге жұмсалады. Герма-
нияда былтыр дәрігерлердің қателігінен 
соқыр болып қалған науқасқа аумақтық 
сот шешімімен  200 мың еуро тағайын-
далды. Жапонияда да солай. Экстракор-

поральды ұрықтандыру кезіндегі қателік 
үшін әйел адам 200 мың доллар өтемақы 
алған. Әлбетте мұндай сақтандыру жүй-
есі – бұрыннан қалыптасқан елдермен Қа-
зақстанды салыстыруға келмейді. Себебі, 
кәсіптік сақтандыру жүйесі – Қазақстан 
үшін жаңа бастама. Бұл мәселе осыдан 
екі жыл бұрын да қаралған еді. Денсаулық 
сақтау министрі заң өзгерістеріне биыл 
көктемде қол қойған еді. Десе де, жаңа 
заң зардап шеккен науқастардың емес, 
медициналық қызметкерлерді қорғауға 
көбірек бағытталғандай. Дәрігерлер мұн-
дай жағдай орын алса, сақтандыру жар-
насын да төлемейді. Олар үшін медици-
налық ұйым өтейді. Заң бойынша науқас, 
туысы немесе заңды өкілі комиссия қоры-
тындысымен келіспесе, Денсаулық сақтау 
министрлігіне шағым білдіре алады. Төле-
мақыға көңілі толмаса, сотқа арыздануға 
құқылы. Алайда, әуелі дәрігердің қателі-

гінен зардап шеккенін дәлелдеу қажет. 
Ең қиыны да осы. Бұл жерде сақтандыру 
компаниялары коммерциялық құрылым 
ретінде табысынан айырылып қалғысы 
келмейтінін ұмытпаған жөн. 

Ranking.kz агенттігінің дерегінше, 
былтыр медицина саласындағы қылмы-
стық бұзушылықтар оның алдындағы 
жылмен салыстырғанда 2,4%-ға өскен. 
Былтыр медициналық салғырттық сал-
дарынан 245 адам зардап шеккен. Оның 
ішінде, кәмелеттік жасқа толмаған 31 
бала, 15 зейнеткер және 168 әйел бар. 
Сонымен қатар, бұл тізімде сотталған-
дар да жүр.  Дерек бойынша зардап 
шеккендердің көпшілігі, яғни, 68-і 30-39 
жастағылар. 21-29 жастағы 44 адам, 40-
49 аралығындағы 43 адам және 60 жастан 
асқан 38 адам болған. Былтыр облыста 
дәрігер қателігі салдарынан үш адамның 
қайтыс болғаны белгілі.

Министрлікте мәлімдегендей, скри-
нинг бас ми қан айналымының бұзылуы 
мен инфарктінің алдын алуға, сол арқылы 
онымен ауыратындар қатарын азайтуға 
бағытталады. Денсаулық сақтау мини-
стрі Ақмарал Әлназарованың айтуынша, 
келесі жылдан бастап елдегі барлық ем-
ханаларда сақтандырылған азаматтар ам-
булаторлық коронографиядан өтіп, мидың 
оттегімен қанығуына жауап беретін бас 
ми қантамырларының ультра дыбыстық 
зерттеуі жасалады. 

Скрининг цереброваскулярлық ау-
рулармен есепте тұрмайтын адамдарға 
арналған. Сонымен қатар, 30 бен 70 жас 
аралығындағы әйелдер мен ем азаматтар 
глаукоманы анықтау бойынша да скри-
нингтен өте алады. Екі зерттеу де екі жыл-
да бір рет өтеді. 

Қазіргі уақытта Қазақстанда қан қы-
сымын, жүректің ишемиялық ауруларын, 
қан диабетін анықтауға сондай-ақ, сүт 
бездерінің, жатыр мойнының және коло-
ректальды қатерлі ісіктерді ерте анықта-
уға арналған скринингтер бар.

Акция аясында акушер-гинеколог-
тың қабылдауы, кіші жамбас ағзалары-
на гинекологиялық УДЗ (көрсетілімдер 
бойынша), күндізгі стационар жағдай-
ында сауықтыру шаралары және отбасын 
жоспарлау бойынша консультациялар 
ұсынылады.

Тегін қызмет алу үшін МӘМС жүй-
есінде сақтандырылған болу қажет. Қа-
былдау кезек тәртібімен жүреді.

Өз тілшімізден

● СКРИНИНГ
Тегін 
скринингтер
қатары көбейеді 

Денсаулық сақтау министрлігі 
келер жылдан бастап жаңа скри-
нинг түрін енгізбек. Ол 50-70 жас 
аралығындағы ер азаматтарға жа-
салады. 

● АКЦИЯ
«Бақытты 
сағатыңды» 
ұстап қал

Қарағанды аймақтық акушер-
лік-гинекологиялық орталығы 
биылғы жылдың соңғы акциясы 
ретінде «Бақытты сағаттар» ша-
расын өткізуде. Қараша айы бойы, 
әр сейсенбі, сәрсенбі және бейсенбі 
күндері сағат 10:00-ден 16:00-ге дей-
ін қала тұрғындары тегін медици-
налық қызмет алады. 

Қарағанды қаласының №3 көпбейінді 
ауруханасының амбулатория-емханалық 
қызметінің басшысы Анатолий Красно-
женнің айтуынша, өкпе қатерлі ісігінің 
бастапқы кезеңдерінде еш шағым болмай-
ды. 

– Ұзақ уақыт темекі тартатын адамдар-
да жөтел болуы мүмкін, болды. Адам өз 
ағзасында қатерлі ісік жасуларының пайда 
болып жатқанын, көбейіп жатқанын сез-
бейді де. Сондықтан да, денсаулығы жақ-
сы болса да, медициналық тексерулерден 
өтуге уақыт табуы керек. Флюорография 
немесе рентгеногрфия өкпеде қарайған-
дарды көрсетеді. Егер ондай дақ анықтал-
са, бұл науқастар динамикалық бақылауға 
алынады, 3-6 ай сайын КТ өтіп тұруы 
керек. Бүгінде компьютерлік томогра-
фияның аз дозалы түрлеріне мән беріліп 
жатыр. Ал, флюорографиямен тұрғындар 
100 пайыз қамтылуы керек. Бұл әсіресе, 
50-ден асқан адамдар үшін маңызды, – 
деді дәрігер. 

Айта кету керек, диагноз дер кезінде 
қойылған жағдайда хирургия, сәулелік 
терапия, дәстүрлі химиотерапия, мақсат-
ты және иммунотерапия сияқты заманауи 
емдеу әдістері науқастың  өмірін ұзартып 
қана қоймай, сонымен қатар, оның сапа-
сын жақсартуға мүмкіндік береді. Деген-

● ДЕНСАУЛЫҚ

Ерте анықталған дерт асқынбайды
Қараша – өкпе қатерлі ісігі 

жайлы хабардар болу айы. Өкпе 
қатерлі ісігі еш белгісіз өтеді. На-
уқас білмей де қалуы мүмкін. Көп-
теген науқастар аурудың алғашқы 
белгілеріне мән бермей, әбден ас-
қынған үшінші, төртінші сатысын-
да келетіндері рас. Сондықтан да, 
маман дар еш жерің ауырмаса да, 
тексеріліп тұруға кеңес береді. 

Жансая ОМАРБЕК,
«Ortalyq Qazaqstan»

Ел бойынша динамикалық бақылауда 218 213 адам тұр (2022 жылы – 205822 науқас, 5,7%)

Ер Әйел

СБ обыры
КР обыры
Өкпе обыры
Асқазан обыры
ЖМ обыры

Өлім-жітім құрылымы

Өкпе обыры
Асқазан обыры
КР обыры
ЖМ обыры
Ұйқы безі ісігі

мен, өкпенің қатерлі ісігінің алдын алу-
дың басты әдісі – темекі шегуден, оның 
ішінде, пассивті темекі шегуден бас тарту. 
Құрамында никотині бар өнімдердің кез 
келген түрі қауіпті. Кәдімгі темекілер де, 
вейптер да, электронды темекілер, ка-
льяндар, әртүрлі темекі жылытқыштары 
және басқалары қауіпті. Өкпенің қатерлі 
ісігінің пайда болуы себебіне мамандар 
тұқым қуалаушылықты, ауаның ласта-
нуын, зиянды өндірістегі жұмыс, өкпенің 
созылмалы ауруларын жатқызады. 50 
жастан асқан адамдарда өкпе қатерлі ісі-
гінің пайда болу қаупі артады. 

Ауру жайлы хабардар болу – өз денса-
улығына көңіл бөлу деген сөз. Өкпе қатер-
лі ісігі жайлы хабардар болу айында түрлі 
акциялар, шаралар, тексерулер ұйымда-
стырылады. Мәселен, қазан айында сүт 
бездерінің қатерлі ісігі жайлы хабардар 

етуге бағытталған бірқатар шаралар ұй-
ымдастырылды. Мәселен, «Өмір сыйла» 
қайырымдылық қоры сүт бездерінің қа-
терлі ісігіне шалдыққан әйелдерге кеңес 
беру үшін құрылған. Үш жыл ішінде қор 
көмегіне осы дертке шалдыққан 50-ден 
астам әйел жүгінді. 

– Қор барлық емін алып, ремиссия 
жағдайындағы әйелдерге көмек береді. 
Алдағы уақытта қыз-келіншектерден 
бөлек, олардың отбасыларына да психо-
логиялық көмек беретін жобаларды жүзе-
ге асырмақ ниетіміз бар. Себебі, бұл от-
басындағы бір адамның ғана дерті емес. 
Сондықтан, бүкіл отбасы «ауырады». 
Мұндай кезде психологиялық көмек пен 
жақындарының қолдауы өте маңызды, 
– дейді қайырымдылық қорының құрыл-
тайшысы Марина Бошель. 

Қордың ұйымдастыруымен онколог, 

мамолог, медициналық қызметкерлер 
қатысқан семинар, сондай-ақ, қайырым-
дылық марафоны өткенін де айту керек.  
Шара сүт безінің қатерлі ісігімен ауырған 
немесе қазір емделіп жүргендерге арнал-
ды. Бұл қатерлі ісік мәселесіне қоғам на-
зарын аудартуды көздеді. Себебі, сүт без-
дерінің қатерлі ісігі – Қазақстандағы әйел 
адамдар арасындағы ең көп таралған түрі. 
Бір қауіптісі – ауру жасарып келеді. 

Жалпы, аурудың пайда болу себеп-
терін тап басып ешбір маман айта ал-
майды. Алайда, барлық мамандар ерте 
анықталған қатерлі ісіктің кез келген түрі 
жазылатынына сенімді. Қарағанды облы-
сында өткен жылы 459 әйел адамда сүт 
безінің қатерлі ісігі анықталған. Олардың 
көпшілігі бастапқы кезеңде анықталғаны 
қуантады. Дегенмен, асқынған кезінде 
медициналық көмекке жүгінген 63 адам 

қайтыс болған. Сондықтан, әр адам өз 
жай-күйін, денсаулығын бақылап, қандай 
да болса өзгерісті байқаса бірден дәрігер-
ге көрінгені дұрыс. Бұл ең әуелі өзіне ке-
рек.

Өткен жылғы дерек бойынша Қа-
зақстанда  218 213 адам динамикалық 
бақылауда. Былтыр жаңадан 41 мыңнан 
астам науқас тіркелген. Қайтыс болған-
дар саны – 12 920 адам. Қазақ онкология 
және радиология ғылыми-зерттеу инсти-
тутының деректеріне сүйенсек, қатерлі 
ісіктен қайтыс болғандар саны жыл санап 
азайып келеді, ал, жаңадан анықталатын 
науқастар көбеюде. Десе де, онкологияда 
дерт анықталғаннан кейінгі 5 жыл өмір 
сүру көрсеткіші маңызды саналады. Бұл 
дерек бойынша артып келеді. Мәселен, 
жатыр мойны қатерлі ісігінен кейінгі өмір 
сүру деңгейі 88,9%-ға, сүт бездерінің қа-
терлі ісігінен кейін өмір ұзақтығы 92,4%-
ға, колоректальды обырмен өмір сүру 
60,4%-ға өскен. Мұндай көрсеткішке жету 
үшін диагноз ерте қойылып, емді кешік-
тірмеу керек. Ауырмаған одан да жақсы.  

Қарағанды облысы бойынша Ішкі мемлекеттік аудит депар-
таментінде мемлекеттік қызметшілерінің Ар-намыс кодексінің, 
«Мемлекеттік қыз мет» жəне «Жемқорлыққа қарсы күрес тура-
лы» Заңдарының нормаларын департамент қызметкерлерінің 
бұзу фактілерін хабарлау үшін 9:00-18:00-ге дейін жұмыс 
тəртібімен 56-31-35, 56-25-82 сенім телефондары қызмет етеді. 
Жеке жəне заңды тұлғалардың өтініштеріне арналған электрон-
дық мекенжайы  fi nk.kar@minfi n.gov.kz

д

Тамыр
Анығында ол ардақты анамыз Күлпəштің 

туған бауыры еді. Əлбетте, кісілік һақында сөз 
өрбіткенімізде шежіре желісіне көз жүгіртіп, 
кімнен тарағанына зер салатын халықпыз 
ғой. Түп тегінде дегдарлық болмаса, адам 
шіркін жоқтан бар жасамақ түгілі, барының 
өзін бағамдай алмас хəлде болмақ. Қайран 
əкесі Ахметжан қажы – текті əулеттің тұяғы  
батыр Таңсық қожаның шөбересі. Негізінде 
түпкі тегі қасиеті бөлек, қадірі ерек қарт Қа-
ратаудағы  Дуана қожаның асыл нəсілінен. 
Арқаның апайтөс даласына бұдан шамамен 
400 жыл бұрын қоныс тепкенге ұқсайды. Ал, 
енді Таңсық батыр кім десеңіз, күні кешегі өт-
кен хан Абылайдың шерлі заманында соңынан 
орынтақ тұрғызып, қол бастаған даңғайыр 
тарихи тұлға. Сөзімізді дəйектелік. Қолбас-
шының ерекше көзге түскен шағы 1771 жылы 
Абылайдың 7 күндік «Шаңды жорық» атты 
қан-қасап ұрысында, Мойынты өзені бойын-
дағы Еділ қалмақтарымен кескілес кен шай-
қаста танылады. Исі қазақтың көмекей əулиесі 
атанған Бұқар жыраудың «Қалданменен ұры-
сып» деген толғауында Таңсық қожаның аты 
алты Алаштың даңқты батырлары Қабанбай, 
Бөгенбай, Жəнібектермен қаз-қатар аталады. 
Мысал келтірейік.

... Қалданменен ұрысып, 
Жеті күндей сүрісіп.
Сондағы жолдас адамдар:
Қаракерей Қабанбай, 
Қанжығалы Бөгенбай,
Шақшақұлы Жəнібек,
Сіргелі Қара Тілеуке,
Шапырашты Наурызбай,
Бақ дəулеті басында
Секербай мен Шүйбекбай,
Таңсық Қожа, Мамытбай... – деп əрмен 

қарай көсіле толғай береді. Көнекөздердің 
айтуына қарағанда Таңсық қожа қасиетті 
Түркістандағы Қожа Ахмет Ясауи кесенесін-
де жерленген.  Алайда, жұмбақ себептермен 
ресми тізімге енбеген болып шықты. Бұл 
толғақты түйткілді əлі де болса індетіп зерде-
леу қажеттігі туындайды. Шежіре тармағында 
сол Таңсықтан 4 ұл: Ибрахим, Құстан, Ғары-
пқожа, Арпын, яғни, Ғазалиевтер əулеті де 
тарайды. 

Жаңғырық
Ахметжан қажының ұлы əкесі – Ибрахим 

де тарих ұмытпаған тұлға. Одан 6 ұл, соның 
бірі Жүсіптен Ахметжан қажы туады. Ибра-
хим қожа болса, осы қазыналы Қарағанды 
өңірінің иесі болған, киесі болған Игілік бидің 
(1769-1860 жылдары өмір сүрген. Руы Мұрат 
– Қош қар) қожасы болған. Əйгілі Шөже ақын 
(1808-1895 жылдары өмір сүрген, руы қы-
рғыз) біздің Алтай елінің ішінде жүргенінде 
шығарған өлеңінде бүй дейді:

Тұсында Игіліктің 
Келдің Қожам.
Төрт ұлын Игіліктің 
Көрдің Қожам!
Төрт ұлы Игіліктің 
Бар кезінде,
Тезектей жылқы-қойды
Тердің Қожам! – деп шамырқаныпты. 
Осы өлең жолдарын жарықтық асыл ана-

мыз Күлпəш тіршілігінде бірнеше қайтара 
жатқа айтып жүретін еді.  Ибрахим Қожаның 
бейіті өзі қызмет еткен Игілік бидің қорымын-
да болуы əбден мүмкін. Ол кісінің Саран қала-
сынан 5 шақырым жерде Соқыр өзені бойында 
ЦОФ «Байтамская» – Байтамы деген жерде ке-
сенесі тұр. Ал, енді Ибрахимұлы Жүсіп Қожа 
Барғана руының Шушақ деген тармағының 
қожасы. Сүйегі – Сұлусу өзені бойындағы 
Сарытауда. Сонымен, Жүсіптен Зұл, Ахмет-
жан қажы (1874-1947 жылдары өмір сүрген), 
Сейіл қажы (1876-1966 жылдары ғұмыр кеш-
кен) жəне Мейірхан тарайды. Ахметжан қажы 

Шапағат шамшырағының шаңырағы 
● ЖАҚСЫНЫҢ АТЫ ӨЛМЕЙДІ 

Арыс ағамыз Бура Ахметжан қажы 
ұлының рух шəрібіне бағыштаймын

...Өмір – кідірмес көш керуен. Былтыр қарашаның 21 күні 86 жасқа қараған шағын-
да Ахметжан қажының ұлы Бура жарық дүниеден озды. Соңында жақсы аты, ұлағатты 
ұрпағы, ғылым саласына қосқан өлшеусіз үлесі, есім-сойын ескеріп жүрерлік санаса 
сан жеткісіз кіл дарынды шəкірттері қалды. 

қазіргі Шет ауданына қарасты Дəрия əкімшілік 
округінде Сарытау дейтін Сарыарқаның 
шұрайлы жерінің бірінде   1874 жылы дүние 
есігін ашқан. Қыстауының жұрты қазірге дей-
ін бар. Кеңестік дəуірде осындай шұрайлы 
жерлер ҚарЛАГ-тың Бұрма бөлімшесінің Са-
рытау деген стратегиялық нүктесіне айналды. 

Алаш аспанында
Ол жерде Алаш арыстарының ізі қалған. 

Солардың арасында Қазақстанның алғашқы 
əнұранының авторы, Мұхтар Əуезовтің озық 
шəкірті болған Қайым Мұхамедханов та бар 
еді. Оны марқұм Ислəм Ибрахимов айтып 
еді. Осындай текті əулеттің ұрпағы Ахметжан 
қажы имандылықты ту етіп, саналы ғазиз ғұ-
мырын дін жолына арнап өтті. Халық қадірлісі 
болған діни тұлға ислам дінінің көркейе түсуі-
не рия сыз еңбек еткен Алланың сүйген құлы. 
Сол үшін адам төзгісіз қиыншылықтарға өзі 
де, ұрпақтары да ұшыраған. Ахметжан 1902 
жылы Бұхара шаһарында медресе бітіріп, 
жоғары мұсылмандық білім алып шығады. 
Осы ортаның игі жақсыларымен бірге 1906 
жылы қасиетті Меккеге барып, міндетін қал-
тқысыз орындап, қажы болып қайтады. Қажы 
Ақмола уезінің беделді азаматы болған. Оған 
бір дəлел айыптау делосында «имел связи с 
влиятельными людьми Акмолинского уезда» 
деген жазу. Өзі құт дарыған бай, аса білімді 
дінге шын берілген жан еді. Уағында жүйке 
ауруына шалдыққан жандарды да емдеген қа-
сиеті елге мəлім. 

Бірақ бұл мамыражай өмір көпке созылма-
ды. Заман өзгерді. «Мың өліп, мың тірілген» 
қазақтың басынан не өтпеді дейсіз, құрметті 
Оқырман. Кезең-кезеңімен Кеңес өкіметі ор-
нап, əсте-əсте қожа-молдаларды қудалау үрдісі 
басталды. Оларға қарсы əрекет атаулысы бе-
лең алды. Шетінен қамауға алып, көздерін 
жоюға дейін барды. Мұсылмандық жолды 
адал ұстаған Ахметжан қажы да қуғын-сүргін 
құрығынан оңай құтыла алмады. Сотталды, 
мал-мүлігінен айырылды. Отбасымен бірге 
жер аударылды. Оған негіз 09.08.1928 жылы 
басылып шыққан большевиктердің Бүкіло-
дақтық Коммунистік партиясының №52 қа-
улысы. Ал, Қазақстан өкіметі соған сəйкес 
27.08.1928 жылғы №68 деген  қаулысын қа-
былдады. «О конфискации и выселений круп-
нейших байских хозяйств» деп аталады. Соған 
сəйкес, 150-ден жоғары бас малы бар байлар 
легі анықталып, жоспар бойынша кəмпескеге 
ілінуі керек екен! Ондайлардың мұқым Қа-
зақстан бойынша саны 696 адам болыпты. 
Бұлардың бірі де бірегейі Ахметжан қажы, 
əрине, бұл қасіретті науқанның алғы шебінде 
еді. Кейін келе бес қойы барлар да ілікті. Содан 
Ахметжан қажыдан 200 бас сиыр, 170 жылқы, 
500 қой тəркіленіпті. Оған дəлел – Қарағанды 
облысы Ұлттық қауіпсіздік комитеті департа-
ментінің 18.10.2013 жылы берілген мұрағат-
тық анықтамасы. 

Тар заман
Бар мал-мүліктен айырылған соң, əрі қа-

рай өмір сүру керек деп аттылы жаяу кіндік 
қаны тамған жерден безуге мəжбүр болды. 
Қарағандыға келіп ЦЕС-тің түбіндегі қазақ 
ауылын паналады. Бірақ, бұл жерде де тыныш 
отырмай діни рəсімдерді жүргізген. Халықты 
емдеген, дін жолымен қаражат жинаған. Кол-
хоздандыруға қарсы үгіттеген. Айыптаушы 
ісіндегі құжаттардағы мəліметтер солай дейді. 
Есесіне үстінен донос пен көрсетінді арыздары 
қарша борап, Ахметжан қажы Тельман аудан-
дық ОГПУ шешімімен 05.03.1933 жылы ұста-
лып, 6 ай үздіксіз тергеліп, азапталып, «Үштік» 
шешімімен 15.08.1933 жылы сотталады. Тағ-
дыршешті 58 статьяның 11 тармағына сəйкес, 
«контрреволюциялық əрекеті» үшін əуелі Батыс 
Қазақстан облысына, кейін Ресейдің Омбы об-
лысы Есілкөл ауданы Мұқашево селосына от-

басымен жер аударылды. Сонда біздің  анамыз  
Күлпəш небəрі 6 жаста, ал, сіңлісі Əукіш, тіп-
тен, 1 жаста екен. Үлкен балалары бөлек тұрған. 
Қажы елге тек 1942 жылдың күзінде қайтқан. 
Оның өзінде ортаншы ұлы Əжбаба Сталинград 
түбінде қаза болып, елге қайтуға рұқсат беріл-
ген екен. Ахметжан қажы 1947 жылдың қара-
шасында өзінің туған жерінде Дəрияда қайтыс 
болды. Тəубə, əйтеуір елден бір уыс топырақ 
бұйырды. Айта кету керек, Бураның шешесі 
Тəжен сол Омбы жерінде қалды. Онда қалың 
орманға барып, отын жинайды екен. Сондай бір 
шақта жылан шағыпты. Бура ол кезде 4 жаста. 
Қажының екі əйелінен 10 бала болған. 6 ұл: 
Омархан, Əуезхан, Жанайдар, Бегайдар, Əжба-
ба, Бура. 4 қыз: Ажар, Балкен, Күлпəш, Əукіш. 
Бəрінен де əлхамдулиллə ұрпақ бар. Он бала-
ның өмір жолын осы жазбамызда шолып шығу 
əсте мүмкін емес. Бұрын-соңды газет бетіне сан 
мəрте жарияланған еді. Бураның үлкен ағала-
рына əлі тоқталармыз. 

«Тамырларым тереңде,
Бұтақтарым биікте»

Осы жерде қажының ел алдында көзге 
түскен немерелері туралы аз-кем айтқымыз 
келіп отыр. Олардың ішіндегі шоқтығы биі-
гі Тілеухан Əжбабаұлы. Қарымды қаламгер, 
жазуы жорға журналист еді, шіркін!  Облы-
стық партия комитетінде сектор меңгерушісі 
болды. Сүйікті газетіміз «Орталықта» бас 
редактор да болған. Өкініштісі өмірден ерте 
озды. Алтайбек Жанайдарұлы даңқты кенші, 
1977 жылы Кеңес Одағының Мемлекеттік 
сыйлығын Кремльдің залында Брежневтің 
қолынан алған. Күлжан Əуезханқызы болса, 
ұлағатты ұстаз, Қазақстанның еңбек сіңірген 
мұғалімі, батыр ана. Жиендерден қажының 
Балкен деген қызынан туған – Сайлауды ата-
уға болады, өз заманынан озық туған ұлтжан-
ды азамат, əскери офицер, əттең ол да өмірден 
ерте озды, елімізге берері көп еді. Өзгелері 
«аталмадым», «еленбедім» деп өкпелей қой-
мас деген игі ниеттеміз. 

Жоғарыда жазылғандай бұл қасиетті  əу-
леттің тағдыр-талайы  өте бір қилы болды. 
Ахметжан қажыдан бөлек, осы отбасының 
тағы да 3 мүшесі де аты өшкір 58-бап бойын-
ша «Халық жауы» деген желеумен қуғын-сүр-
гінге ұшырап, жазықсыз сотталды. Қажының 
тұңғыш ұлы Омархан (1891-1943 ғұмыр кеш-
кен) аттай 8 жылға сотталып, «Долинка» ла-
герінде азапталып, сол жерде жантəсілім етеді. 
Əуезхан деген ұлы (1893-1959 жылы өмір сүр-
ген) өз заманының зиялы қауымының көрнек-
ті өкілі еді. Бұл кісі 1909 жылы Ақмола орыс 
приход мектебін тəмамдаған. Сұңқар ақын Сə-
кен Сейфуллиннен бір сынып төмен оқыған. 
Кейін Ташкендегі ҚазПИ-де атақты Темірбек 
Жүргеновпен бірге оқыған. Жерлесіміз Ə.Кен-
жиннің шақыртуымен Шығыс Қазақстан об-
лысы Күршім ауылында өзі қазығын қаққан  
алғашқы мектеп-интернатының директоры 
болды. Сонымен не керек,  «Сəкенмен бай-

ланысы бар, бірге оқыған жерлесі» деп, 1937 
жылы 10 жыл өмірін қиыр Солтүстіктегі Вар-
кута лагерінде өткеріп,  елге тек 1947 жылы 
сырқатқа шалдыққаны себепті оралған. Сүй-
егі əкесінің жанында. Əуесхан 1916 жылдың 
ұлт азаттық көтерілісінің осы өлкедегі ұй-
ымдастырушыларының бірі ретінде қыс бойы 
патша түрмесінде отырған. Бұл оқиға туралы 
Сəкеннің «Тар жол тайғақ кешу» атты əйгілі 
романында əдіптеліп жазылған. Əттең, қанша 
назар аударсақ та жергілікті тарихшылар қауы-
мы осы фактіге сантүрлі «жұмбақ» уəжбен мəн 
бермейді. Осындай ақеділ жерлестеріміздің 
іс-əрекеті əл-əзір тасада қалып жатыр... 

Таңғажайып тағдыр
Ал, Ахметжан қажының інісі Сейіл қажы 

1948-1954 жылдары ҚарЛАГ-тың Бидайық 
бөлімшесінде ол да жазықсыз отырып шықты. 
Осындай тұнған аңызға татырлық тұл тағды-
рдың тау қыметін бастан кешкен Ахметжан 
қажының жанұясында жат елде жүргенде 1937 
жылдың 5 мамырында қажының 63 жасында 
дүниеге Бура деген кенже ұлы келеді. Бураның 
балалық шағы осындай құба қоңыр қалыпта 
өрбіді. 4 жасында анадан айырылды. Бөтен 
жерде. Бір жақсысы, үлкен апалары Күлпəш 
пен Əукіштің қамқорлығында болып, сол еке-
уі ана орнына ана болды. Қажы 1944 жылы 
Дəриядағы мектепке Бураны орыс сыныбына 
береді. Сонда бір қызық оқиға болыпты. Мек-
теп директоры Мұхамедия Тұяқов деген кісі 
«балаңыз орысша білмейді, алмаймын» деген-
де қажы «Əй, Мұхамедия, сен бұзаудың бала-
сысың. Бұл өгіздің баласы. Аласың, үйренеді!» 
депті. Сөйткен Бурасы кен инженері, экономи-
ка ғылымының докторы болды. Бірақ, алда 
тағы да өмірдің сынақтары бар еді. 1947 жыл-
дың қарашасында əкесі Ахметжан қажы дүни-
еден озады. Ол кезде Бура 10 жаста еді. 1947 
жылдан бастап, Бураны біздің шешеміз Күл-
пəш өз қолына алады. Ол кезде біз Ақадырда 
тұратын едік. Əкеміз Алтын соғыс ардагері, 
темір жол бойында басшылық қызметте еді. 
Өзіміздің 5-6 бала-шағамыз бар. Шешеміздің 
сіңлісі Əукіш те біздің үйде. Оған Бура қосыл-
ды. Сол кездегі адамдардың пейілінің кеңді-
гіне таңырқаймыз ғой мұндайда. Соғыстан 
кейінгі жылдар болғанмен ізгі ниеттерінде 
тарыдай таршылық жоқ. Үкіметтің құстың 
ұясындай 2-3 бөлмелі үйіне барлығы сыйып 
та, сыйысып та кете барды. Ақадырда орыс 
мектебін Бура үздік бітіріп, оқу ошағының 
комсоргы болды. Шешеміз Күлпəш Бураға 
анасындай пана болды. Ерекше жақсы көрді. 
Оң қолында меңі болатын. Соны Бурам дейтін, 
жарықтық. Ғалымдарды өте сыйлайтын. Бір 
ғалымды көрсе болды, мақтанып «менің де 
Бура дейтін бауырым бар, ол да ғалым» дей-
тінін қайтерсіз. Бар ағайын-туысқа Бураның 
сыртынан суық сөз жуытпайтын. Кемшіліктері 
болса, жуып-шаятын.  

Жаңа дəуір
Бура 1961 жылы Қарағандыдағы политех-

никалық институтындағы кеншілер факуль-
тетін қызыл дипломмен тəмам етті. Еңбек 
жолының бастауын Костенко атындағы шахта-
сында қарапайым шебер болып бастап, бас ин-
женердің орынбасарына дейін жоғарылайды. 
Ал, 1972 жылдан бастап, ғылымға бет бұрып, 
өзінің «Политехында» өмірден озғанша ерен 
еңбек етті. Аспиранттан бастап 30 жыл бойы 
бір кафедраны байыпты қалыпта басқарады. 
Өзі де техника ғылымдарының кандидаты, 
экономика ғылымының докторы, профессор 
атағын еншілейді. Мұндай тұсын қатарлас, 
қанаттас əріптестері, шəкірттері бізден гөрі 
жақсырақ  жеткізеді. Ал, осы жолдардың ав-
торы ет жақын туысқаны ретінде айтары сəл 
бөлек. Студенттік жылдары Бураның өміріне 
көп көмек берген Əукіш деген апасы-тұғын. 
Ол мұғалім болған. Білесіз бе, жарым жалақы-
сын осы Бураға ай сайын қамқоршы болып 
беріп отыратын. Бураның өзі де жаз айларында 
Жаңаарқа жақтағы Балкен апасының Жəдігер 
деген баласының қолына барып, көмектесіп, 
киім-кешегіне қаражат тауып қайтатын. Өте 

бір еңбекқор болған жан болды. Бураны құд-
ды бір біздің үлкен ағамыз деп ойлайтынбыз. 
Келуін де тағатсыздана күтіп жүретінбіз. Ол 
кезде не бар дейсіз. Плиталы шай, оның бетін-
де самасы қалқып жүрер еді. Бойы ұзын жан 
көрсек «əне қара, Бура келе жатыр» дейтінбіз 
ұлардай шулап. Ғалым аға келмеген болса, біз 
демде өкпелеп манағы қалқып жүрген саманы 
құшырлана шайнап жеп қоятынбыз. 

Осылайша, ата-ананың жылы алақанының 
табын көп көрмесе де Бура апаларының мей-
ір-шапағатына айрықша бөленді. Институт 
оқуын тауысқан соң немере апасы Күлжан 
Əуесқанқызының жақсылығын көп көрді. Ол 
кісі болса, Арқаның ардақты азаматы Жұмаш 
Əубəкіровтің жұбайы болған. Осы кісілер де 
Бураның азамат болып қалыптасуына игі əсер 
етті. Бураның еңбегі де Қазақстан Үкіметі 
тарапынан лайықты бағаланды. Сыйлық ма-
рапат атаулысынан кенде емес-тұғын. Мəсе-
лен, «Білім беру үздігі», «Құрметті кенші» 
рəуішті сандаған медальдары жетерлік. Өзі 
Алаштың біртуар арысы Əлімхан Ермековтен 
дəріс алған. Академик Əбілқас Сағыновтың 
ақыл-кеңесіне сүйене отырып, өзге ұлттың 
ғалымдарымен тең дəрежеде ғалым-практик 
ретінде өзінің білім-білігін сан қайтара дəлел-
деген. Қолы да, ары да таңғы шықтай таза 
жан еді. Əйтпесе, бір кафедраны 30 жыл бойы 
басқара алар ма?! Түзу жолдан бір таймады. 
Бұл қасиеттері əрине текті ата-бабасының қа-
нымен келген. Білім-ғылым қонған əулеттің 
қасиеттері ұрпақтарына жұғыс ты болды. 

Тізгін тартар
«Адам жақсы ұрпағымен мың жасайды» 

деген осы болар тегінде. Бабалары кешегі 
Абылай заманынан бері аттан түспеген. Бура-
ның ұл-қыздары, немерелері де, Аллаға шүкір, 
ата жолын қуып, ғалым, жақсы адам болып ер-
жетті. Кешегі қуғын-сүргін көрген Ахметжан 
қажының ұрпақтары өмірден лайықты орнына 
қонды.  Сүйегі асыл  ата-бабасына қылаудай 
кір келтірмеді. 

Бура ағамыздың үлкен қызы Салтанат  эко-
номика ғылымдарының докторы. «Құрмет» 
орденінің иегері. Қазіргі уақытта Астанадағы 
экономика министрлігінің институтында 
ғылыми орталықты басқарады. Жолдасы Тұр-
сынбек Өмірзақов та экономика ғылымдары-
ның докторы, Қазақстан Республикасы Пар-
ламентінің экс-депутаты, елордамыз Астанада 
ірі кəсіпкер. Бураның ұлы Талғат болса, тех-
ника ғылымдарының кандидаты, ҚарМТУ-да 
доцент. Жолдасы Гүлмира Даненова да осы 
университетте сабақ береді. Ғылым канди-
даты, доцент. Ал, Талғаттың екі қызы Айжан 
мен Əйгерім NAZARBAYEV мектебін алтын 
белгімен тəмамдап, бүгінде Америка Құрама 
Штаттарындағы ең үздік жоғары оқу орында-
рында Гарвард пен Девис университеттерін-
де докторантурада оқып жатыр. Білім дарып, 
ғылым қонған əулет деген осы болар. Келешек-
те əлем мойындайтын маман болып, елімізге 
өлшеусіз септігін тигізеді деп ой тұжырамыз. 
Кенже қызы Гүлмираға келсек, ол экономист, 
кəсіпкер. Жолдасы Қайрат Махметов те техни-
ка ғылымдарының кандидаты, өлкеміздің ірі 
кəсіпкері, меценат, руханият жанашыры. Жиен 
немерелері Айнұра, Мадина да өмірден өз жо-
лын тапқан жандар. Жақсы кəсіби мамандар. 
Үйлі-баранды. Астанада тұрып жатыр. Бура 
ағамыздың 60 жыл тату-тəтті отасқан жары 
Баян Жылқыбайқызы жоғары санатты балалар 
дəрігері. Елге кеңінен мəшһүр Жаппар байдың 
ұрпағы. Арқаның атпал азаматтары Сенбай 
мен генерал Мергенбайдың апасы. 

Ардақты ағамыздың жарқын бейнесі көз-
ден кетсе де, көңілден кетпейді. Бір үйде өскен 
соң нағашы емес, туған ағамыздай болған жан 
еді. Ол кісінің есімі жүрегімізде мəңгі сақтала-
ды. Ұрпақтарына Алла баянды ғұмыр берсін. 
Жақсының жалғасы болады деген селкеусіз 
сенімдеміз! 

Бейбіт Алтынұлы БАЙМУРЗИН,
Қожаларға жиен

№365

Жанбөбек Жақсыбаев 1963 жылы Нұраның 
топырағында дүниеге келген. Туған жерге, елге 
адал азамат бойындағы күш-қайратын, ақыл, 
қабілетін осындағы ағайынның игілігіне арна-
уды жөн көрген. Жасынан еңбекке құмар аза-
мат «Жанбөбек» шаруа қожалығын 1997 жылы 
құрған. Бұл күнде отызға жуық адамды қамта-
масыз етіп отыр екен. 70 мың гектар жайылы-
мы бар. Жайылымында 600-ден астам ірі қара, 
500-ден астам жылқы, екі жарым мыңдай қойы 
жайылады. Осыншалық мал басын ұстап отыру 
үшін, əлбетте, өз ісіңе деген махаббат болуы – 
шарт дейді Жанбөбек мырза. 

– Қай уақытта болмасын, мал бағу оңай емес. 
Күн сайын өзіңді бейнетті қара жұмысқа салуың 
керек. Қарамағыңдағы адамның да жағдайы 

● ЕҢБЕК АДАМЫ

Жанбөбектің  жанашыры 
Қарашаның қара суығында ет асып жеп, сүтпен шай ішіп отырғанға не жетсін?! 

Жаюлы дастарқаныңның басында қаланың кешкі күйбеңіне биіктен көз тастап, сонау 
алыстағы ауылды бір ойларсыз. Қаладағы жұртта азық болсын деп түліктің соңынан 
сабылған, егінін орған ағайынға да ой төрінен орын берерсіз. «Ет жемесең, түсіңе, же-
сең, тісіңе кіреді» дейтін халықпыз. Жеп отырған асыңның ішінен ет таппасақ, түрді 
тыржитатын да біз. Бір жұтым суың, азығың болмай қарының шұрылдаса, қолыңда 
жылтырған алтынның да, қымбат көлігің мен зəулім сарайың да түкке татымайды. 
Жалпы, ауыл шаруашылығы күні қарсаңында осы бейнетті еңбек өкілдеріне барынша 
құрмет көрсетілсе, дəріптелсе дейміз. Нұра ауданындағы Жанбөбек ауылында шаруа-
сын дөңгелетіп отырған Жанбөбек Жақсыбаев туралы жəне оның «Жанбөбек» деген 
қожалығы туралы айтпақпыз. 

Ерік НАРЫН,
«Ortalyq Qazaqstan»

дұрыс болғанын қадағалауың керек. Ұсақ-түйек 
мəселе деген болмайды біздің істе. Əр нəрсеге 
ұқыппен қараған абзал. Таң атысымен малдың 
соңына түсесің. Күннің ыстығына да, суығына 
да етіміз үйренген. Арқаның қысында жылқы 
бағу да оңай емес екенін білесіздер. Бастысы 
– жеп отырған наныңның адал болуы. Жеңіл 
жолмен ешқашан табыс келмейді. «Еңбек етсең 
ерінбей, Тояды қарның тіленбей» деген ғой Абай 
ақын. Осы сөзді өмірімнің шоқ жұлдызына ай-
налдырғанмын, – деді Жанбөбек Жақсыбаев. 

Шаруа қожалығында жұмысқа қажетті 10 
МТЗ тракторы жəне «УРАЛ», «КамАЗ» жүк 
көліктері бар. Қожалық иесінің айтуынша, ша-
руаға қажетті техника жеткілікті. 

Мемлекет тарапынан да жеңілдіктер жасала-
ды. Мəселен, əуелде 6%-бен мал басын  көбей-
ту үшін жəне техникаларды сатып алуға несие 
алған екен. Былтыр 2,5%-дық несиеге қол жет-

кізген. Жанбөбек Жақсыбаев бұл күнде шаруа 
істеймін деген адамның мемлекет қолын қайтар-
майтынын алға тартты. 

– Адам жұмыс істегісі келмесе, табылар сыл-
тауда есеп болмайды. Жетістікке жеткізетін əр 
іске тəуекел керек. Бүгінде əлдебіреуден қарызға 
ақша сұрап сабылмаймыз. «Шаруа істеймін» де-
сеңіз, мемлекет тарапынан берілетін көмек көп. 
Аз пайызбен берілетін несиелер бар. Сол қара-
жатты ақылмен, есеппен жұмсап, тиісінше еңбек 
етіп, аяққа тұрып кетуге болады. Бəрі адамның 
өзіне байланысты, – деді Жанбөбек Жақсыбаев. 

Биыл Астананың іргесіндегі бордақылау 
алаңына 201 бас торпақ, 500 бас қой тапсырыпты. 
Нұра ауданы

Халықаралық байқау Түркия
ның Кемер қаласында өткен еді. 
Оған 400ге жуық өнерпаз қаты
сып, бағын сынаған. 

Қазақстан атынан Абай қа
ласының әншілері – Қорлан Ба
жиева, Хамит Достахин, Мұрат 
Сұлтан, Айымгүл Қуанғанқызы 
қатысты. Бұл сапарға Абай ау
дандық әкімдігі мен демеушілер 
қаржылай қолдау көрсетті.

Байқау ережесі бойынша әр 

Музей қорынан аграрлық та
қырыптағы көркем және графи
калық туындылар ұсынылатын 
болады. Оқушылар Еңбек ерінің 
портреттерін, пейзаждарын, со
ның ішінде шексіз дала бейне
лерін көре алады.

Картиналар мысалында му
зей қызметкерлері Қазақстандағы 

ауыл шаруашылығының тарихы 
және оның өңір өміріндегі рөлі ту
ралы әңгімелейді.     

Сабақтар қазақ және орыс тіл
дерінде өткізіледі.

Алдын ала міндетті түрде жа
зылу керек.

Сурет облыс 
әкімдігінің сайтынан

Ол 17 жасқа дейінгі жас сана
тында үшінші орынға ие болды. 
Алан франциялық Томас Ларош
ты, испандық Фонт Аниол мен 

● ЖӘДІГЕР

Өткен жылдар дауысындай
Қарқаралы қаласының 

200 жылдығына орай Қарқа-
ралы өлкетану музейіндегі 
құнды жәдігерлерді жария
лауды бастаған едік. Бұл 
жо лы назарларыңызға оқ
дәрі салынатын оқшантай 
мен қала болысының мөрін 
назарларыңызға ұсынып 
отыр мыз. 

Ерік НАРЫН,
«Ortalyq Qazaqstan»

Қарқаралы қаласының тұрғы
ны Рахым Рахымбергенов 1980 
жылы әкесінен қалған шиті мыл
тық пен оқшантай және бүркіт
тің томағасын тапсырған. Әкесі 
Рахымберген  Жиенбеков темір
ден түйін түйген ұста, ағаш ше
бері, балташы, тазы жүгіртіп, 
бүркіт ұстаған аңшы болған. 
Ашаршылық  жылдары  ел басына 
күн туған сәтте, ауыл адамдарына 

● БӘРЕКЕЛДІ! 

Кемерден жеткен керемет жаңалық
Абай қаласындағы мү-

гедектігі бар өнерпаз жан-
дарды біріктірген «Бірлік» 
шығармашылық тобының 
қатысушылары халықара-
лық байқауда үздік атанды. 
Топтың төрт өнерпазы Түр-
киядағы фестивальден бас 
жүлде мен бірінші орынды 
қанжығалады. 

Ерік НАРЫН,
«Ortalyq Qazaqstan»

үміткер халықтық және заманауи 
екі ән айтқан.

Қорлан Бажиева «Вокалдық 
ән» аталымында бас жүлдені 
алды. Ол «Хәләулімай» және 

«Әриайдай» деген халық әндерін 
орындады. 

Қалған жеке орындаушылар 
мен вокалдық дуэт I дәреже лі 
дипломдар алды. Абай қаласы

● ТАҒЫЛЫМ

Кенептегі 
кең тыныс

Ауыл шаруашылығы кү ніне орай облыстық бейнелеу өнері 
музейі «Ауылым – ал тын бесігім» атты 1930 қараша күндері 
аралығында сабақ өткізеді. Сабақ мектеп оқушылары мен сту-
денттерге арналған.

Ерік НАРЫН,
«Ortalyq Qazaqstan»

● ҮСТЕЛ ТЕННИСІ

Аланның алтынға 
бергісіз қоласы

Жерлесіміз үздік үштікте. Үстел теннисінен Қазақстан құрамасы-
ның спортшысы Алан Құрманғалиев Италия ның Линьяно қаласын-
да өт кен WTT Youth Contender тур  нирінің қола жүлдегері атан  ды. 

Ерік НАРЫН,
«Ortalyq Qazaqstan»

азық тауып беру  үшін  аң ау
лады. Ол кездегі аңшылар бес 
қаруын сайлап, атпен жүріп ау
лаған.

Білте  мылтықтың оқдәрісін 
сақтауға арналған. Сары жезден  
жасалған қаңылтыр ыдыста 
оқтың дәрісі, былғарыдан тігіл
ген былғары қалтада қорғасын 
оқтары сақталады. Оқшантай 
белбеуге төменгі жиегіндегі 
шығыршыққа ілінеді.

Мөр Қарқаралы округінің 
18531861 жылдары аға сұлта
ны  болған Түлік Шыңғысов
тыкі. Әкесі Тұрсын Шыңғысов 
Қарқаралы округінің алғашқы 
аға сұлтаны болған. Патша 
үкіметі аға сұлтандарды Төре 
тұқымынан сайлағаны белгілі 
(Кұнанбай Өскенбайұлынан 
басқалары). Қарқаралы округін  
20 жыл (18241844 жылдары) 
басқарған. Мөр – Қарқаралы 
музейіндегі жәдігерлердің ішін
дегі  ең құнды жәдігер.  Жиегі 
күміспен қапталған. Арапша 
Шыңғысов Түлік Тұрсынұлы 
деп ойылып жазылған.

Суреттер Қарқаралы 
өлкетану музейінен

ның өнерпаздары Кемер қала
лық әкімдігіне қазақтың ұлы 
ақынағартушысының шығарма
лары жазылған кітаптарды сыйға 
тартты. 

«Халықаралық байқауға қа
тысу – тамаша тәжірибе және үл
кен сахнаға жол ашу мүмкіндігі», 
– деп атап өтті ұжым мүшелері. 
«Бірлік» шығармашылық тобы 
Абай аудандық мәдениет үйінде 
орналасқан.             

Өнер ұжымы 18 өнерпаздан 
құралған. Олардың барлығында 
мүгедектік бар. Диагноз әртүрлі: 
көзі көрмейтін зағип жандар, цере
бральды сал ауруына шалдыққан
дар және тірекқимыл аппараты 
бұзылғандар. Өнер арқылы рухын 
қуаттандырған ерекше жандар 
осылайша ел абыройын асқақтат
ты. 

«Оларды қиындықтан алып 
шыққан ән әлемі. Сондықтан 
оларды шығармашылыққа деген 
сүйіспеншілік біріктіреді», – деді 
мәдениет үйінің мамандары.

● ЖОБА

– «Оқитын ұжым» жобасы 
кітапханада өткен әдеби отырыста 
айтылып, ортақ ойымыз қабысып, 
ұжымдармен кітаптарды оқуды 
бастап кеткен болатынбыз. Оқу 
барысында әр кітаптың мазмұ
ны, тілі, көркемдік ерекшелік
тері, идея сы, ұрпақ тәрбиесінде
гі рөлі, кейіпкерлері, танымдық, 
тағылымдық маңызы, қазіргі қоғам 
өмірімен біте қайнасып жатқан 
тұстары төңірегінде талқыладық. 
Алдымен «Оқитын ұжым» жоба
сын кітапхана қызметкерлері ара
сында бастап, одан кейін «Балқаш 
өңірі» газетінің ұжымымен жалға

«Оқитын ұжым» – озық жоба
С.Сейфуллин атындағы 

орталық қалалық кітапха
наның бастамасымен бас
тал ған «Оқитын ұжым» 
жо басы қорытындыланды. 
Айтулы ісшараға қатысқан 
ұжымдарды кітапхана бас-
шысы Балшырын Мұхамет-
жанова марапаттады.

Нұрдос КӘРІМ,
«Ortalyq Qazaqstan»

стырдық. Бұл жобамыз облыста 
бірінші орын және республикаға 
ұсынған 49 жоба ішінде бірінші 
орынға ие болды. Бұл бастамаға 
қолдау білдірген барша ұжымға 
алғысым шексіз, – деді Балшырын 
Мұхаметжанова.

Сонымен қатар, жобаға же
текші болған Балқаш қаласының 

орталықтандырылған кітапхана 
жүйесінің №1 кітапханафилиа
лының меңгерушісі Меңдігүл Қо
зыкөрпешқызына ақжарма тілегін 
жеткізді.

Айта кетейік, «Оқитын ұжым» 
жобасына «Балқаш өңірі» ре
дакциясы, «Бөбек» бөбекжайы, 
Жастар ресурстық орталығы, 

53898 әскери бөлімі, «Қазақстан 
Халық Банк» АҚ Балқаш өңірлік 
филиалы, Абай атындағы №2 мек
теплицейі, «Медами» тойхана
сының ұжымдары қатысқан. Ке
лешекте «Оқитын ұжым» жобасы 
жалғасатын болады.
БАЛҚАШ

Сурет автордан

Франческ Каррераны, чех Мар
тин Ратажский мен Мартин Вай
глды жеңді. Жартылай финалда 
қазақстандық спортшы франци
ялық спортшы Натан Пиларға 2:3 
есебімен есе жіберді.

